
Ўзбекистон Республикаси Президентининг
Ф А Р М О Н И

8 МАРТ – ХАЛҚАРО ХОТИН-ҚИЗЛАР КУНИ
МУНОСАБАТИ БИЛАН МУКОФОТЛАШ 

ТЎҒРИСИДА
Мамлакатимизда мўътабар аёл зотига улкан эҳтиром 

кўрсатиш, хотин-қизларнинг давлат ва жамият ҳаётида 
тутган ўрни ва нуфузини ошириш, шунингдек, ўзининг 
кўп йиллик самарали меҳнати, бой тажрибаси билан 
бугунги туб ислоҳотларимизда фаол қатнашиб, Янги 
Ўзбекистонни барпо этиш, халқимиз фаровонлигини юк-
салтириш йўлида ташаббус ва ибрат кўрсатиб келаётган, 
оилаларда маънавий-ахлоқий муҳитни мустаҳкамлаш, 
фарзандларимизни она Ватанга муҳаббат, миллий ва 
умуминсоний қадриятларга ҳурмат руҳида тарбиялашга 
катта ҳисса қўшаётган опа-сингилларимизни муносиб 
тақдирлаш мақсадида қуйидагилар орден ва медаллар 
билан мукофотлансин: 

«МЕҲНАТ ШУҲРАТИ» ОРДЕНИ БИЛАН
Арзиева Мархабо Имамназаровна – «Ўзбекистон 

металлургия комбинати» акциядорлик жамиятининг нав-
ли прокат цехи металл сараловчиси, Тошкент вилояти

Атабаева Оматхон Каримжановна – Андижон 
шаҳридаги «Сиёвуш голд транс» масъулияти чекланган 
жамияти ҳайдовчиси, Андижон вилояти

Ахмедова Зулфия Рахмоновна – «Навоий кон-
металлургия комбинати» акциядорлик жамиятининг «На-
воий машинасозлик заводи» ишлаб чиқариш бирлашмаси 
темирчилик-пресслаш цехи машинисти, Навоий вилояти

Ахмедшина Фания Авзаловна – Жиззах давлат 
педагогика университетининг умумий тарих кафедраси 
профессори, Жиззах вилояти

Бегматова Аззам – Ўзбекистон давлат драма театри 
етакчи саҳна устаси

Қобилова Мавлуда Умрзоқовна  – Муборак нефть 
ва газ қазиб чиқариш бошқармасининг бўлим етакчи му-
ҳандис-технологи, Қашқадарё вилояти

Мазахидова Надира Ташпулатовна – Қўқон шаҳ-
ридаги «Қўқон ёр-ёри» ашула ва рақс фольклор-этногра-
фик ансамбли мусиқа раҳбари, Фарғона вилояти

Маматкулова Айсара Бердикуловна – Сардоба 
туманидаги «Нурафшон дала сари» фермер хўжалиги 
бошлиғи, Сирдарё вилояти

Матякубова Мехрибан Кадамовна – «Ҳунарманд» 
уюшмасининг Хива шаҳар бўлими аъзоси, каштачи, Хо-
разм вилояти

Нармурадова Махбуба Акрамовна – Самарқанд 
шаҳар ободонлаштириш бошқармасининг фаррошлар 
бригадаси бошлиғи, Самарқанд вилояти

Ражабова Марҳабо Мухаммадиевна – Қоракўл 
туманидаги «Хосиятли Қоракўл нури» масъулияти чек-
ланган жамияти таъсисчиси, Бухоро вилояти

Расулова Муқаддам Мансуржоновна – Ўзбекистон 
Республикаси Оила ва хотин-қизлар қўмитаси ҳузуридаги 
Аёлларни реабилитация қилиш ва мослаштириш респуб-
лика маркази директори

Саидмуродова Максуда – Мингбулоқ тумани маҳал-
ла ва нуронийларни қўллаб-қувватлаш бўлими бошлиғи-
нинг маслаҳатчиси, Наманган вилояти

Хаитова Айжомал Назировна – Олтинсой тумани-
даги «Туяқуш тиллолари» оилавий корхонаси раҳбари, 
Сурхондарё вилояти

Хожаметова Замира Жумабаевна – Қўнғирот тума-
нидаги «Kungrad agro-solodko system» масъулияти чек-
ланган жамияти раҳбари, Қорақалпоғистон Республикаси

«ДЎСТЛИК» ОРДЕНИ БИЛАН
Айтбагамбетова Айбатша Бекбердиовна – Гулис-

тон шаҳридаги «Дўстлик» маданият маркази хореографи, 
Сирдарё вилояти

Алимова Арзихан Абдиллаевна – «Ҳунарманд» уюш-
масининг Жиззах вилояти бошқармаси аъзоси, қуроқчи

Аталикова Евгения Владимировна – Қувасой 
шаҳридаги «Қувасойцемент» акциядорлик жамиятининг 
хомашёни қайта ишлаш участкаси кран машинисти, Фар-
ғона вилояти

МАМЛАКАТИМИЗ ХОТИН-ҚИЗЛАРИ УЧУН 
МУНОСИБ ШАРОИТ ЯРАТИБ БЕРИШ – ДОИМО 

ЭЪТИБОРИМИЗ МАРКАЗИДА
Ўзбекистон Республикаси 

Президенти Шавкат Мирзиёевнинг 
Халқаро хотин-қизлар кунига 

бағишланган тантанали маросимдаги 
нутқи

Ассалому алайкум, муҳтарама онахонлар!
Мунис опа-сингиллар!
Дилбар қизларим!
Аввало, сиз, азизларни, сизларнинг тимсолингиз-

да бутун Ўзбекистон хотин-қизларини 8 март байрами 
билан чин қалбимдан муборакбод этаман. Барчангизга 
ўзимнинг юксак ҳурматим ва эзгу тилакларимни билди-
раман.

Биз бу қутлуғ байрамни доимо орзиқиб, катта қувонч ва 
ҳаяжон билан кутамиз. Чунки бу шукуҳли айём юртимизга 
яшариш ва янгиланиш фаслини – фасли навбаҳорни бош-
лаб келади. Бу байрам дилимиздаги сиз, азизларга бўлган 
самимий ҳурмат ва эҳтиромимизни, меҳру муҳаббатимизни 
яна бир бор ифода этишга имкон беради.

Бугун ҳар биримиз чексиз миннатдорлик ҳисси билан 
Яратганнинг буюк мўъжизаси бўлган аёл зотига – меҳ-
рибон оналаримиз, қадрли опа-сингилларимиз, лобар 
қизларимиз шаънига энг гўзал сўзларни айтишимиз та-
биийдир.

Биз сизларни энг аввало фидойилик тимсоли деб би-
ламиз. Меҳридарё қалбингиз, ақл-заковатингиз, севги ва 
садоқатингиз учун сизлардан бир умр қарздормиз.

Янги Ўзбекистонни барпо этишда, Учинчи Ренессанс 
бунёдкори бўлган ёш авлодни тарбиялашда сизларга, сиз-
ларнинг буюк мураббийлик фазилатларингизга таянамиз.

Қадрли опа-сингиллар!
Биз эркин ва фаровон, демократик, дунёга очиқ мам-

лакатни барпо этишда бутун халқимиз қатори хотин-қиз-
ларимиз ҳам беқиёс ҳисса қўшаётганини албатта юксак 
қадрлаймиз.

Шу борада фақат айрим рақамларни келтириб ўтишга 
рухсат бергайсиз.

Ҳозирги вақтда юртимизда фидокорона меҳнат қилаёт-
ган ҳурматли аёлларимизнинг улуши тиббиётда – 77 фоиз-
ни, таълим соҳасида – 74 фоизни, иқтисодиёт ва саноат 
тармоқларида эса 46 фоизни ташкил этмоқда.

Агар 2017 йилда хотин-қизларнинг бошқарув соҳасида-
ги улуши 27 фоиз бўлган бўлса, бугунги кунда 33 фоизга, 
сиёсий партиялар сафида 40 фоиздан – 47 фоизга, тадбир-
корликда 21 фоиздан – 37 фоизга етди.

Билимли, ташаббускор ва фаол аёлларимиздан 2 
минг нафарга яқини давлат ва жамоат ташкилотларида 
раҳбарлик лавозимларида хизмат қилмоқда. Хусусан, 
Олий Мажлис Қонунчилик палатаси депутатларининг 
33 фоизи, Сенат аъзолари ҳамда маҳаллий кенгашлар 
депутатларининг 25 фоизи хотин-қизлар эканини таъ-
кидлаш лозим.

ЎЗБЕКИСТОН ПРЕЗИДЕНТИ АЁЛЛАРНИ 
БАЙРАМ БИЛАН ТАБРИКЛАДИ

Халқаро конгресс марказида 8 
март – Халқаро хотин-қизлар куни-
га бағишланган тантанали маросим 
бўлиб ўтди.

Тадбирда Ўзбекистон Республикаси 
Президенти Шавкат Мирзиёев иштирок 
этиб, мамлакатимиз аёлларига табрик 
йўллади.

– Бугун ҳар биримиз чексиз миннат-
дорлик ҳисси билан Яратганнинг буюк 

мўъжизаси бўлган аёл зотига – меҳри-
бон оналаримиз, қадрли опа-сингилла-
римиз, лобар қизларимиз шаънига энг 
гўзал сўзларни айтишимиз табиийдир. 
Биз сизларни энг аввало фидойилик 
тимсоли деб биламиз. Меҳридарё қал-
бингиз, ақл-заковатингиз, севги ва 
садоқатингиз учун сизлардан бир умр 
қарздормиз, – деди давлатимиз раҳбари.

Ҳақиқатан ҳам, барча соҳаларда 

хотин-қизларнинг алоҳида ўрни бор. 
Бугунги кунда аёлларимизнинг улуши 
тиббиётда – 77 фоизни, таълим соҳаси-
да – 74 фоизни, иқтисодиёт ва саноат 
тармоқларида эса 46 фоизни ташкил 
этмоқда. 2 минг нафарга яқини давлат 
ва жамоат ташкилотларида раҳбарлик 
лавозимларида хизмат қилмоқда.

Давоми 2-бетда. Давоми 2-бетда. 

Давоми 3-бетда. 

«ÁÓÍÄÀ ²ÀÐ ÊÈÌ 
ÈØËÀÉÄÈ»

Қўлингиздаги газета бир асрдан кўпроқ вақт давоми-
да узилишларсиз чоп этиб келинмоқда. Турли даврларда 
номланиши ўзгаришига тўғри келган, лекин ворислик 
бузилмаган. Бу мўътабар тарих, уни ўрганиш, ҳеч бўл-
маганда, эсдан чиқармаслик муҳим.

100 йилдан ортиқ даврда тарихий, маънавий жиҳат-
дан улкан хазина тўпланган. Халқимиз, миллатимиз-
нинг фидойилари, зиёлилари, катта шахслари пешона 
тери, қалб қўрини тўккан. Таҳририятимиз билан шу 
уммондан имкон борича улашиб туришни ният қилдик. 5

4

Президент Шавкат Мирзиёев 
6 март куни Олий Мажлис Қонунчи-
лик палатаси депутатлари ва Сенати 
аъзолари, Олий суд раҳбарияти би-
лан янгиланаётган Конституцияга ки-
ритиш юзасидан халқимиз томонидан 
келиб тушган таклифлар якунлари 
бўйича маслаҳатлашув ўтказди.

МАМЛАКАТИМИЗ ХОТИН-ҚИЗЛАРИ УЧУН 
МУНОСИБ ШАРОИТ ЯРАТИБ БЕРИШ – ДОИМО 

ЭЪТИБОРИМИЗ МАРКАЗИДА

ЎЗБЕКИСТОН ПРЕЗИДЕНТИ АЁЛЛАРНИ 
БАЙРАМ БИЛАН ТАБРИКЛАДИ

Ватанимиз ва халқимиз олдидаги муносиб 
хизматлари учун аёлларимиздан 17 нафари 
энг олий мукофот – “Ўзбекистон Қаҳрамони” 
унвони билан тақдирланган. Хотин-қизлари-
миз орасида 5 нафар академик, олий таълим 
муассасаларининг ўзида 700 нафардан зиёд 
фан доктори, қарийб 3 минг нафар фан ном-
зоди, шунингдек, “Ўзбекистон халқ шоири”, 
“Халқ артисти”, “Халқ ўқитувчиси” ва бошқа 
фахрий унвонларга сазовор бўлган кўплаб 
аёлларимиз бор.

Бундай жонкуяр опа-сингилларимиз-
ни Янги Ўзбекистоннинг олтин фонди, 
десак, ҳар томонлама тўғри бўлади. 

Ҳурматли анжуман иштирокчилари!
Мамлакатимизда хотин-қизларнинг ҳаёт 

ва меҳнат шароитларини яхшилаш, уларга 
дахлдор ижтимоий муаммоларни ҳал этишга 
устувор аҳамият қаратилмоқда.

Шу мақсадда ўтган йили 872 мингдан зиёд 
хотин-қизларнинг бандлиги таъминланди. 
233 мингдан кўпроқ аёлларга 4 триллион 700 
миллиард сўм кредит ажратилди. 252 мингдан 
ортиқ опа-сингилларимиз меҳнат бозорида 
талаб юқори бўлган касб-ҳунарлар ва тадбир-
корликка ўқитилди.

Хабарингиз бор, биз халқимиз, айниқса, 
опа-сингилларимизни кўпдан буён қийнаб 
келган уй-жой муаммосини ечиш мақсадида 
катта дастурларни амалга оширмоқдамиз. 
Агар 2017 йилда мамлакатимиз бўйича қа-
рийб 8 минг квартирали 191 та кўп қаватли 
уй-жой қурилган бўлса, ўтган йили – шунга 
эътибор беришингизни сўрайман – 56 минг 
квартирали 1433 та уй-жой барпо этилди. 
Жорий йилда эса яна 90 минг хонадон учун 
турар жойлар қурилади.

Ўтган йили 14 мингга яқин опа-сингил-
ларимизнинг уй-жой шароити яхшиланди, 
қарийб 7 минг нафар эҳтиёжманд хотин-қиз-
ларга ижара тўловлари қоплаб берилди.

Мана шундай эзгу ишларимиз орқали қан-
ча хонадонларга қувонч ва шодлик киргани, 
қанча-қанча одамларнинг ҳаёт даражаси ва 
сифати тубдан ўзгаргани, минглаб аёллари-
мизнинг руҳи кўтарилиб, уларнинг эртанги 
кунга ишончи мустаҳкамлангани биз учун энг 
муҳим натижадир.

Сўнгги йилларда “Аёллар дафтари” доира-
сида ҳам катта тадбирлар амалга оширилмоқ-
да. Қисқа муддатда салкам 642 минг нафар 
опа-сингилларимизга амалий ёрдам кўрса-
тилгани бу борадаги ишларимиз кўламидан 
далолат беради.

Хотин-қизлар саломатлигини асраш, она-
лик ва болаликни муҳофаза қилиш, миллий 
генофондни яхшилаш мақсадида ўтган йили 9 
миллион нафар аёл тиббий кўрикдан ўтказил-
ди. Уларнинг 3 миллиондан зиёди амбулатор, 
347 минг нафари эса стационар шароитда 
даволанди.

Юртимизда хотин-қизларнинг сифатли 
таълим ва тарбия олишига алоҳида эътибор 
қаратилмоқда. Мутафаккир жадид бобомиз 
Абдурауф Фитрат таъбири билан айтганда, 
“Оналар – бутун башариятнинг тарбия-
чиларидир”.

Дарҳақиқат, оилада бир нафар қиз ўқиб, 
олий маълумотга, замонавий касб-ҳунарга эга 
бўлса, хонадондаги муҳит бутунлай ўзгаради. 
Биз шу мақсадда хотин-қизлар таълимини 
қўллаб-қувватлаш бўйича муҳим дастурни 
қабул қилдик.

Қиёслаш учун бир мисол келтирмоқчиман.
Агар бундан 6 йил аввал олийгоҳларда 110 

минг нафар хотин-қиз таҳсил олган бўлса, 
ҳозирги вақтда бу рақам қарийб 5 баробар 
кўпайиб, 500 минг нафарни ташкил этмоқ-
да. Шу тариқа бугунги кунда олий таълим 
олаётган талабалар орасида қизларимизнинг 
улуши 50 фоизга етгани тарихимизда мисли 
кўрилмаган натижадир.

Янги тартибга мувофиқ, магистратурада 
ўқиётган 10 мингдан ортиқ талаба қизлар 
учун 68 миллиард сўмдан зиёд контракт пул-
лари давлат томонидан тўлаб берилди. 65 
мингдан кўпроқ талаба хотин-қизларга 727 
миллиард сўмга яқин фоизсиз таълим кредити 
ажратилди.

Эҳтиёжманд оилаларда яшаётган қарийб 2 
минг нафар қизлар, шунингдек, мутахассис-
лиги бўйича беш йиллик меҳнат стажига эга 
бўлган 500 нафардан ортиқ хотин-қизларимиз 
олийгоҳларга алоҳида квота асосида ўқишга 
қабул қилинди.

Дунёда чуқур иқтисодий инқироз давом 
этаётган ҳозирги кунда, қанчалик қийин 
бўлмасин, зарур маблағ ва имкониятларни 

топиб амалга ошираётган бундай саъй-ҳара-
катларимиз албатта ўз натижасини беради. 
Олийгоҳларда таҳсил олаётган хотин-қизла-
римиз орасидан илм-фан, сиёсат ва жамоат 
арбоблари, машҳур маданият ва санъат, спорт 
намояндалари етишиб чиқади, деб ишонаман.

Азиз опа-сингиллар!
Кейинги йилларда Ўзбекистон хотин-қиз-

ларининг овози халқаро минбарлардан ҳам 
дадил янграётгани барчамизни қувонтиради. 
Улар минтақавий ва халқаро тузилмалар, ну-
фузли форум ва анжуманларда фаол иштирок 
этаётганидан хабарингиз бор.

Бу ҳақда сўз юритганда, мамлакатимиз 
ташаббуси билан 2020 йилда Марказий Осиё 
мамлакатлари етакчи аёллари мулоқотига 
асос солинганини таъкидлаш лозим. Ўтган 
йили эса Тошкентда Шанхай ҳамкорлик таш-
килотининг Хотин-қизлар форуми бўлиб ўтди. 
Буларнинг барчаси хотин-қизлар муаммола-
рини минтақа ва халқаро миқёсда муҳокама 
қилиш, уларни ҳал этиш бўйича янги ташаб-
бусларни илгари суриш имконини бермоқда.

Фурсатдан фойдаланиб, бугунги тантана-
мизда иштирок этаётган, ана шундай саъй-ҳа-
ракатларимизни қўллаб-қувватлаб келаётган 
хорижий давлатларнинг ҳурматли элчилари 
ва халқаро ташкилотлар вакилаларини ҳам 
самимий қутлайман. Барчамиз чин дилдан 
уларнинг мамлакатлари ва халқларига тинч-
лик ва фаровонлик тилаймиз.

Қадрли ватандошлар!
Шу ўринда кўнглимдаги бир эзгу фикрни 

сиз, азизларга айтишни жоиз деб биламан.
Биз Ўзбекистонда қандай қонун ва қарор-

ларни қабул қилмайлик, қандай ислоҳотлар-
ни ҳаётга жорий этмайлик, давлат раҳбари 
сифатида менинг кўз ўнгимда аввало мунис 
оналаримиз, меҳрибон опа-сингилларимиз 
сиймоси, уларнинг дарду ташвишлари туради.

Сиз, азизларимнинг оила даврасида тинч-
омон, соғ-саломат, фаровон ва бахтли турмуш 
кечиришингиз, жамият ҳаётида фаол иштирок 
этишингиз учун хизмат қилишни мен ўзим 
учун нафақат асосий вазифа, балки шарафли 
бурч, деб биламан. Чунки оила таянчи, жа-
мият устуни бўлган оналаримиз, аёллари-
миз ҳаётдан рози бўлса, бутун халқимиз 
ҳаётдан рози бўлади. Халқ рози бўлса, 
Яратганимиз ҳам биздан рози бўлади.

Хабарингиз бор, республика хотин-қизлар 
ташкилоти ҳозирги вақтда Оила ва хотин-
қизлар қўмитаси сифатида янгича мазмунда 
фаолият кўрсатмоқда. Қўмитанинг ваколат 
ва фаолият доираси кенгайтирилиб, унинг 
таркибига билимдон ва юқори малакали янги 
кадрлар жалб этилди. Жумладан, тарихимиз-
да биринчи марта энг қуйи бўғинда – 9 минг 
400 дан зиёд маҳаллада аёллар муаммолари-
ни ҳал этишга кўмаклашадиган хотин-қизлар 
фаоли лавозимлари жорий этилди.

Буларнинг барчаси Оила ва хотин-қизлар қў-
митасини Ўзбекистон аёлларининг чинакам таян-
чи ва суянчига айлантиришга хизмат қилади.

Муҳтарам ватандошлар!
Маълумки, турли соҳаларда дастлабки 

муҳим натижаларга эришиб, ёшларимизга на-
муна бўлаётган истеъдодли қизларимизни шу 
қутлуғ байрам арафасида Зулфия номидаги 
Давлат мукофоти билан тақдирлаш яхши анъ-
анамизга айланган. Бугун Зулфияхонимга му-
носиб издош сифатида эътироф этилган яна 
28 нафар оқила ва истеъдодли қизларимизга 
ана шу мукофотларни топширамиз.

Сиз, азиз қизларимни ҳаётингиздаги илк 
зафар билан чин дилдан табриклаб, барчан-
гизга янги-янги ютуқлар тилайман.

Бугунги хурсандчилик кунда ўз соҳасида 
ибратли натижаларга эришган, давлат ва жа-
мият ҳаётида фаол иштирок этиб, ёш авлодни 
ватанпарварлик руҳида тарбиялашга муносиб 
ҳисса қўшиб келаётган ҳурматли аёлларимиз-
дан катта бир гуруҳи давлатимизнинг юксак 
орден ва медалларига сазовор бўлдилар.

Фурсатдан фойдаланиб, уларнинг барча-
сини самимий табриклайман.

Азиз ва қадрли ватандошлар!
Бугунги ўта оғир ва мураккаб замонда биз 

ўз олдимизга улкан вазифаларни қўймоқда-
миз. Уларни бажариш албатта осон бўлмайди. 
Лекин, бу шарафли йўлда бизга чексиз куч ва 
мадад берадиган мард ва олижаноб халқимиз, 
муҳтарама оналаримиз, азиз опа-сингиллари-
миз бор экан, кўзлаган улуғ мақсадларимизга 
албатта етамиз.

Янги Ўзбекистонни барчамиз биргаликда 
бунёд этамиз!

Сизларга, бутун мамлакатимиз аёлларига 
сиҳат-саломатлик, оилавий бахт, хонадонла-
рингизга файзу барака тилайман.

Агар 2017 йилда хотин-қизларнинг бош-
қарув соҳасидаги улуши 27 фоиз бўлган 
бўлса, бугунги кунда 33 фоизга, сиёсий 
партиялар сафида 40 фоиздан 47 фоизга, 
тадбиркорликда 21 фоиздан 37 фоизга 
етган.

Халқимиз олдидаги муносиб хизматла-
ри учун аёллардан 17 нафари энг олий 
мукофот – “Ўзбекистон Қаҳрамони” унвони 
билан тақдирланган. Хотин-қизларимиз 
орасида 5 нафар академик, олий таълим 
муассасаларининг ўзида 700 нафардан 
зиёд фан доктори, қарийб 3 минг нафар 
фан номзоди, шунингдек, фахрий унвон-
ларга сазовор бўлганлар бор.

Мамлакатимизда хотин-қизларнинг 
ҳаёт ва меҳнат шароитларини яхшилашга 
устувор аҳамият қаратилмоқда. Шу мақ-
садда ўтган йили 872 мингдан ортиқ хо-
тин-қизларнинг бандлиги таъминлангани, 
250 мингдан зиёди меҳнат бозорида талаб 
юқори бўлган касб-ҳунарлар ва тадбиркор-
ликка ўқитилгани қайд этилди.

Ўтган йили 14 мингга яқин аёлнинг уй-
жой шароити яхшиланган. “Аёллар даф-
тари” доирасида салкам 642 минг нафар 
хотин-қизга амалий ёрдам кўрсатилган.

Президент қизларнинг сифатли таълим 
олишига тўхталар экан, жадид бобомиз 
Абдурауф Фитратнинг “Оналар – бутун 
башариятнинг тарбиячиларидир” деган 
сўзларини ёдга олди.

Сўнгги йилларда бу борадаги шароитлар 
изчил кенгайтирилди. Агар бундан 6 йил 
аввал олийгоҳларда 110 минг нафар хотин-
қиз таҳсил олган бўлса, ҳозирги кунда бу 
рақам қарийб 500 минг нафарни ташкил 
этмоқда.

Янги тартибга мувофиқ, магистратурада 
ўқиётган 10 мингдан ортиқ талаба қизлар-
нинг контракт пуллари давлат томонидан 
тўлаб берилди. 65 мингдан кўпроқ талаба 
хотин-қизларга фоизсиз таълим кредити 
ажратилди. Эҳтиёжманд оилаларда яшаёт-
ган қарийб 2 минг нафар қизлар, шунинг-
дек, мутахассислиги бўйича беш йиллик 
меҳнат стажига эга бўлган 500 нафардан 
ортиқ хотин-қизлар олийгоҳларга алоҳида 
квота асосида ўқишга қабул қилинди.

– Қандай қонун ва қарорларни қабул 
қилмайлик, қандай ислоҳотларни ҳаётга 
жорий этмайлик, давлат раҳбари сифатида 
менинг кўз ўнгимда аввало мунис оналари-
миз, меҳрибон опа-сингилларимиз сиймоси, 
уларнинг дарду ташвишлари туради. Сиз, 
азизларимнинг оила даврасида тинч-омон, 

соғ-саломат, фаровон ва бахтли турмуш 
кечиришингиз, жамият ҳаётида фаол иш-
тирок этишингиз учун хизмат қилишни мен 
ўзим учун нафақат асосий вазифа, балки 
шарафли бурч, деб биламан. Чунки оила 
таянчи, жамият устуни бўлган оналаримиз, 
аёлларимиз ҳаётдан рози бўлса, бутун 
халқимиз ҳаётдан рози бўлади. Халқ рози 
бўлса, Яратганимиз ҳам биздан рози бўла-
ди, – дея таъкидлади Шавкат Мирзиёев.

Ўзбекистон Республикаси Президенти-
нинг 6 мартдаги фармонига мувофиқ бир 
гуруҳ хотин-қизлар юксак унвон, орден 
ва медаллар билан, Президент қарорига 
биноан эса 28 нафар қиз Зулфия номидаги 
Давлат мукофоти билан тақдирланган эди. 
Тадбирда ана шу юксак мукофотлар танта-
нали равишда топширилди.

Мамлакатимизнинг барча ҳудудлари-
дан ташриф буюрган хотин-қизлар, турли 
вазирлик ва идоралар ходимлари файзли 
дастурхон атрофида байрамни нишонлади.

Шодиёнада чет эллик дипломат аёллар, 
халқаро ташкилотлар ваколатхоналари 
вакиллари ҳам иштирок этди. Давлатимиз 
раҳбари уларни ҳам самимий табриклади.

Байрам тантанали концерт дастури би-
лан якунланди.

ЎзА.

Ўзбекистон Республикаси Президенти Шавкат Мирзиёевнинг Халқаро хотин-қизлар кунига 
бағишланган тантанали маросимдаги нутқи

 Давоми, бошланиши 1-бетда. 

 Давоми, бошланиши 1-бетда. 

Матлуба ая кеча 8 март байрам 
тадбирида Президентдан табрикнома 
олиб, бирга суратга ҳам тушибдилар. 
Байрам шукуҳи онахонимизнинг қал-
бига илҳом олиб кирибди. Шеър ёзи-
либди...

8 ìàðò
Байрамлар ичида энг гўзал байрам,
Гўзал байрам каби аёл ўзи ҳам,
У опа, у сингил, меҳрибон она,
Меҳрда, вафода удир ягона.

Борлиғин бахш этар фарзанди учун,
Бало йўлин тўсгай меҳрининг кучи.
Қалбларни забт этган нозик бир хилқат,
Пойига гул тушар йигит забардаст.

Бу кунда аёллар эъзозда бўлар,
Бу кунда эркаклар хизматда бўлар.
Атрофин чулғайди турфа хил гуллар,
Уларга бахшида ошиқ кўнгиллар.

Аёл бор доимо нурли хонадон,
Оила осмони доим чароғон.
Аёлнинг қадрига етинг, эркаклар,
Бир умр уларга бўлинг тиргаклар.

Матлуба ая Очил қизи

HUJJAT

Байрамова Наталья Шамуратовна – Туп-
роққалъа туманидаги «Матёқуб Қодир» чорвачи-
лик фермер хўжалиги технологи, Хоразм вилояти

Васильева Татьяна Александровна – 
«Ўзаэронавигация маркази» давлат унитар 
корхонасининг Ҳаводаги ҳаракатни бошқариш 
автоматлаштирилган тизими Тошкент маркази 
ҳудудий бўлинмаси диспетчери

Джуракулова Саодат Эшқобиловна – 
Бойсун тумани ҳокимининг ўринбосари – оила 
ва хотин-қизлар бўлими бошлиғи, Сурхондарё 
вилояти

Исмаилова Гавхар Абдуманановна – 
«Олмалиқ кон-металлургия комбинати» акция-
дорлик жамиятининг Мис эритиш заводи мисни 
электролизлаш цехи кран машинисти, Тошкент 
вилояти

Каипова Гулистан Сарсенбаевна – 
Республика шошилинч тиббий ёрдам илмий 
марказининг Қорақалпоғистон филиали жон-
лантириш бўлими шифокори, Қорақалпоғистон 
Республикаси

Каюмова Махфуза Абдинабиевна – Пах-
тачи туманидаги «Пахтачи агро ҳамкор томорқа 
хизмати» масъулияти чекланган жамияти раҳ-
бари, Самарқанд вилояти

Лян Екатерина – Сабзавот, полиз экинлари 
ва картошкачилик илмий-тадқиқот институти-
нинг иссиқхонада сабзавот, полиз экинлари 
генетикаси, селекцияси ва уруғчилиги лабора-
торияси мудири

Насридинова Шохида Тауфиковна – 
Мирзо Улуғбек туманидаги «Milk Foods Trade» 
масъулияти чекланган жамияти бош директори, 
Тошкент шаҳри

Нестерович Людвига Петровна – Ўзбе-
кистон Бадиий ижодкорлар уюшмаси аъзоси, 
ҳайкалтарош

Рискулова Айногул Жунусовна – Мар-
ҳамат туманидаги «Марҳамат 112-қурилиш» 
масъулияти чекланган жамияти пардозчиси, 
Андижон вилояти

Салимова Манзура Алимовна – Ўзбекис-
тон Республикаси Олий Мажлиси Сенатининг 
Фан, таълим ва соғлиқни сақлаш масалалари 
қўмитаси аъзоси

Сариева Нурбиби Баймахановна – Ко-
нимех туманидаги «Қоракўл Учтепа сур» масъ-
улияти чекланган жамияти чўпони, Навоий 
вилояти

Халбаева Дилрабо Джурабековна – Ўз-
бекистон Республикаси Олий Мажлиси Қонун-
чилик палатасининг Аграр ва сув хўжалиги 
масалалари қўмитаси аъзоси

Чўлиева Зийнат Бобоевна – «Ўзбекте-
леком» акциядорлик компаниясининг Бухоро 
филиали ахборот хавфсизлиги ва маълумотлар 
узатиш тармоқларини бошқариш бўлими муҳан-
диси, Бухоро вилояти

Эргашева Танзила Низамовна – Наман-
ган шаҳридаги «Art Soft Tex» масъулияти чек-
ланган жамияти тикувчиси, Наманган вилояти

Юлдашева Мавлуда Меликовна – Шаҳ-
рисабз шаҳридаги «Ипак йўли» маҳалла фуқа-
ролар йиғини раиси, Қашқадарё вилояти

II ДАРАЖАЛИ «СОҒЛОМ АВЛОД УЧУН» 
ОРДЕНИ БИЛАН

Дадабоева Манзурахон – Андижон тума-
нидаги 10-ихтисослаштирилган умумий ўрта 
таълим мактаб-интернати директори, Андижон 
вилояти

Зоирова Азиза Ибрагимовна – Қарши 
давлат университетининг француз тили ва ада-
биёти кафедраси мудири, Қашқадарё вилояти

Зохидова Мамурахон Насиллоевна 
– Ўзбекистон Ёзувчилар уюшмасининг ўқув-
методика ва ҳарбий-ватанпарварлик бўлими 
бошлиғи, ёзувчи

Мирзаева Меҳринисо Латиповна – Ғиж-
дувон туманидаги «Маржона Эъзоза» нодавлат 
мактабгача таълим ташкилоти раҳбари, Бухоро 
вилояти

Эшмаматова Дилором Бахрамовна – 
Сергели туманидаги 6-ихтисослаштирилган 
умумий ўрта таълим мактаби директори, Тош-
кент шаҳри

II ДАРАЖАЛИ «САЛОМАТЛИК» 
ОРДЕНИ БИЛАН

Гадоева Дилфуза Мустафоевна – Респуб-
лика шошилинч тиббий ёрдам илмий маркази-
нинг Бухоро филиали оғир куйиш жароҳатлари 
бўлими катта ҳамшираси, Бухоро вилояти

Холмуродова Замира Бахромовна – Рес-
публика шошилинч тиббий ёрдам илмий мар-
казининг Жиззах филиали неврология бўлими 
мудири, Жиззах вилояти

Шавазова Муҳаббат Исматовна – Рес-
публика перинатал марказининг чақалоқлар 
анестезиология ва реанимация бўлими анесте-
зиолог-реаниматологи

Юлдашева Райхон Сайфидиновна – 
Республика ихтисослаштирилган кўз микрохи-
рургияси илмий-амалий тиббиёт марказининг 
Самарқанд филиали кўз жарроҳи, Самарқанд 
вилояти

«СОҒЛОМ ТУРМУШ» МЕДАЛИ БИЛАН
Мадалиева Феруза Махамадовна – «Та-

раққиёт» аҳолининг турмуш тарзини ривож-
лантиришга кўмаклашиш маркази раҳбари, 
Фарғона вилояти

Мирзаева Елена Садуллаевна – Ўзбекис-
тон Миллий телерадиокомпаниясининг «Foreign 
Languages» телеканали хорижий тиллардаги 
илмий-маърифий ва бадиий дастурлар муҳар-
ририяти бош муҳаррири

Эркаева Шоира Баҳрамовна – Қамаши 
туманидаги «Мироншоҳ ва Иброҳимжон» масъ-
улияти чекланган жамияти раҳбари, Қашқадарё 
вилояти

«СОДИҚ ХИЗМАТЛАРИ УЧУН» МЕДАЛИ 
БИЛАН

Алеуова Гулистан Усербаевна – Қорақал-
поғистон Республикаси прокурорининг халқа-
ро-ҳуқуқий масалалар бўйича катта ёрдамчиси

Ахатова Замира Рустамовна – Каттақўр-
ғон шаҳар ички ишлар бўлимининг ҳуқуқбу-
зарликлар профилактикаси бўлинмаси хотин-
қизлар масалалари бўйича катта инспектори, 
Самарқанд вилояти

Расулова Лола Анваровна – Қорақалпо-
ғистон Республикаси божхона бошқармасининг 
«Хўжайли» чегара божхона пости катта инс-
пектори

Рахматова Гулзода Шоврукжоновна – 
Ўзбекистон Республикаси Давлат хавфсизлик 
хизмати Чегара қўшинлари ҳарбий хизматчиси 

«КЕЛАЖАК БУНЁДКОРИ» МЕДАЛИ БИЛАН
Айтмуратова Сарбиназ Елмурат қизи – 

Нукус шаҳридаги Ёшлар технопаркининг инно-
вацион лойиҳаларни жалб қилиш ва саралашни 
ташкил этиш бўлими бошлиғи, Қорақалпоғис-
тон Республикаси

Давронова Шарифа Жамшеровна – Ен-
гил атлетика бўйича Ўзбекистон миллий терма 
жамоаси аъзоси

Маннопова Фотима Саид қизи – Тошкент 
шаҳридаги «Techno time academy» робототех-
ника мактаби директори

«ШУҲРАТ» МЕДАЛИ БИЛАН
Абдиева Муътабар Арслоновна – Сир-

дарё туманидаги «Reka-Med Farm» масъулияти 
чекланган жамиятининг инфузион эритмалар 
ишлаб чиқариш цехи йиғувчи-қадоқловчиси, 
Сирдарё вилояти 

Абдукадирова Саида Исламовна – «Ис-
сиқлик электр станциялари» акциядорлик жа-
миятининг «Тошкент иссиқлик электр станция-
си» филиали марказлаштирилган таъмирлаш 
цехи кран машинисти, Тошкент вилояти

Азимова Гулмира Джахановна – Са-
марқанд вилояти транспорт бошқармасининг 
трамвай линияларини эксплуатация қилиш 
дирекцияси трамвай ҳайдовчиси

Артикова Дилноза Илхомбаевна – Ўз-
бекистон давлат филармониясининг Хоразм 
вилояти бўлинмаси раққосаси

Вохидова Нилуфар Умаровна – «Ҳунар-
манд» уюшмасининг Чуст тумани бўлими аъзо-
си, дўппидўз, Наманган вилояти

Даулетмуратова Зулхумар Махсетов-
на – Хўжайли туманидаги 2-оилавий болалар 
уйи директори, Қорақалпоғистон Республи-
каси

Зиятова Махмуда Маматқуловна – Ша-
роф Рашидов туманидаги «Махмуда Зарина 
Зарифа» масъулияти чекланган жамияти ди-
ректори, Жиззах вилояти

Исмадиярова Диларам Тулкуновна – Ўз-
бекистон Журналистлар уюшмасининг Сирдарё 

вилояти бўлими мутахассиси, «Оқила аёллар» 
ҳаракати аъзоси

Касимова Шахзодахон Рамизидиновна 
– Ўзбекистон Республикаси Тоғ-кон саноати ва 
геология вазирлигининг Фан ва инновациялар 
бошқармаси бош мутахассиси

Касимова Шоира Сатволдиевна – Ан-
дижон вилояти бош имом-хатибининг хотин-
қизлар масалалари бўйича ёрдамчиси, бош 
отинойиси

Қахорова Ирода Иминжоновна – Уйчи 
туманидаги «Зиёкор» маҳалла фуқаролар йи-
ғини хотин-қизлар фаоли, Наманган вилояти

Қиличева Ойша Тенглашевна – Нурота 
туманидаги «Мурувват» ногиронлар учун эр-
каклар интернат уйи хўжалик бекаси, Навоий 
вилояти

Мехмонова Рўзихон Абдувалиевна – 
Балиқчи тумани йўл хўжалиги пудрат таъмир-
лаш-фойдаланиш корхонаси ишчиси, Андижон 
вилояти

Мустафаева Шахноза Байзаковна – Ян-
гийўл шаҳридаги «Дугоналар» ногирон аёллар 
жамияти раиси, Тошкент вилояти

Мухутова Лола Муҳаммадовна – Олот 
туманидаги «Олот каштадўзлари» масъулияти 
чекланган жамияти раҳбари, Бухоро вилояти

Нуржанова Сабохат Шомуратовна – 
«Ичан қалъа» давлат музей-қўриқхонаси экс-
курсоводи, Хоразм вилояти

Самиева Гузал Мухитдиновна – Сариосиё 
тумани давлат солиқ инспекцияси бошлиғи, 
Сурхондарё вилояти

Сулаймонова Гулчехра Тохир қизи 
– «Тошкент йўловчи вагонларини қуриш ва 
таъмирлаш заводи» акциядорлик жамиятининг 
кўприкли кран машинисти 

Усмонова Гулнора Хошимжоновна 
– Бағдод туманидаги «Гулнора Матқулобод 
бодомлари» ишлаб чиқариш кооперацияси 
раҳбари, Фарғона вилояти

Файзуллаева Насиба Нуруллаевна 
– «Навоийазот» акциядорлик жамиятининг 
полипропилен қоп ишлаб чиқариш цехи опе-
ратори, Навоий вилояти

Халиярова Хабиба Алексеевна – Ғузор 
туманидаги «Моҳигул Моҳларойим жилоси» 
масъулияти чекланган жамияти раҳбари, Қаш-
қадарё вилояти

Ходжиболаева Раъно Одиловна – Фарғо-
на шаҳридаги «Сурхтепа» маҳалла фуқаролар 
йиғинидаги ҳоким ёрдамчиси, Фарғона вилояти

Шерова Зулфия Махмудовна – Шўрчи 
туманидаги «Шўрчи Азиз агрофирма» масъу-
лияти чекланган жамияти раҳбари, Сурхондарё 
вилояти

Ўзбекистон Республикаси
 Президенти   Ш.МИРЗИЁЕВ
Тошкент шаҳри,
2023 йил 6 март

Мамлакатимизда хотин-қизларни эъзозлаш, уларнинг эзгу 
орзу-интилишларини қўллаб-қувватлаш ҳамда ўзининг иқти-
дори, изланувчанлиги, муҳим ғоя ва ташаббуслари, ибратли 
амалий ишлари ва эришган ютуқлари билан юртимиз ёшлари-
га ўрнак бўлиб келаётган, ижтимоий-иқтисодий ҳаётимиздаги 
ўзгаришлар жараёнида фаол иштирок этиб, Ватанимиз рав-
нақи йўлида бор куч-ғайрати, замонавий билим ва малакаси, 
маънавий-интеллектуал салоҳиятини намоён этаётган қизла-
римизни муносиб рағбатлантириш мақсадида:

1. Зулфия номидаги Давлат мукофоти комиссиясининг Қо-
рақалпоғистон Республикаси, вилоятлар ва Тошкент шаҳри-
нинг иқтидорли қизларини аъло хулқи, ноёб истеъдоди, зук-
колиги, ташаббускорлиги, ўқишдаги муваффақиятлари ҳамда 
таълим, фан, адабиёт, санъат, маданият, спорт соҳаларида ва 

жамоатчилик фаолиятида эришган алоҳида ютуқлари учун 
Зулфия номидаги Давлат мукофоти билан тақдирлаш тўғриси-
даги таклифлари иловадаги рўйхатга мувофиқ маъқуллансин.

2. Зулфия номидаги Давлат мукофоти билан тақдирлан-
ганларга 8 март – Халқаро хотин-қизлар куни муносабати 
билан ўтказиладиган байрам тантаналарида совриндорлик 
дипломлари ва кўкрак нишонлари топширилсин.

3. Ўзбекистон Республикаси Иқтисодиёт ва молия вазир-
лиги Зулфия номидаги Давлат мукофоти совриндорларининг 
ҳар бирига базавий ҳисоблаш миқдорининг 50 баравари миқ-
дорида пул мукофоти берилишини таъминласин.

4. Ўзбекистон Республикаси Президенти Администрацияси 
ҳузуридаги Ахборот ва оммавий коммуникациялар агентлиги, 
Ўзбекистон Миллий ахборот агентлиги, Ўзбекистон Миллий те-

лерадиокомпанияси ва бошқа оммавий ахборот воситаларига 
Зулфия номидаги Давлат мукофоти соҳибаларининг ибратли 
фаолияти, уларнинг ноёб истеъдоди ва эришган ютуқларини 
кенг ёритиб бориш тавсия этилсин.

5. Мазкур қарорнинг бажарилишини назорат қилиш Ўз-
бекистон Республикасининг Бош вазири А.Арипов ва Ўзбе-
кистон Республикаси Президенти Администрацияси раҳбари 
 С.Умурзаков зиммасига юклансин.

 Ўзбекистон Республикаси
  Президенти    Ш.МИРЗИЁЕВ
 Тошкент шаҳри,
 2023 йил 6 март

Ўзбекистон Республикаси Президентининг
Ф А Р М О Н И

Ўзбекистон Республикаси Президентининг
Қ А Р О Р И

8 МАРТ – ХАЛҚАРО ХОТИН-ҚИЗЛАР КУНИ
МУНОСАБАТИ БИЛАН МУКОФОТЛАШ ТЎҒРИСИДА

ЗУЛФИЯ НОМИДАГИ ДАВЛАТ МУКОФОТИ БИЛАН 
ТАҚДИРЛАШ ТЎҒРИСИДА

Ўзбекистон Республикаси Президентининг
2023 йил 6 мартдаги ПҚ–85-сон қарорига илова

Ниетбаева Ҳурлиман Аманбай қизи – Қорақалпоқ дав-
лат университетининг 3-босқич талабаси

Самандарова Барно Тозабой қизи – Қорақалпоғистон 
Республикаси Амударё туманидаги 35-умумий ўрта таълим 
мактабининг 11-синф ўқувчиси

Абдукаримова Феруза Улуғбек қизи – Юнус Ражабий 
номидаги Ўзбек миллий мусиқа санъати институтининг 4-бос-
қич талабаси (Андижон вилояти)

Мухтархўжаева Дурдона Муталибжон қизи – Д.И.Менде-
леев номидаги Россия кимё-технология университетининг Тош-
кент шаҳридаги филиали 2-босқич талабаси (Андижон вилояти)

Аминова Нигинабону Бахриддиновна – Тошкент молия 
институтининг 2-босқич магистранти (Бухоро вилояти)

Ғайратова Гулзода Санъат қизи – Бухоро давлат уни-
верситетининг 4-босқич талабаси

Анварбекова Чарос Анварбек қизи – Тошкент давлат 
аграр университетининг 1-босқич магистранти (Жиззах ви-
лояти)

Шокирова Самира Салоҳиддин қизи – Жиззах вилояти 
Жиззах шаҳридаги 19-умумий ўрта таълим мактабининг 11-
синф ўқувчиси

Суюнова Мадина Муҳиддин қизи – Қашқадарё вилояти 
Китоб туманидаги 1-ихтисослаштирилган умумий ўрта таълим 
мактаб-интернатининг 10-синф ўқувчиси

Тўраева Маъмура Ўрал қизи – Қашқадарё вилояти Ни-

шон туманидаги 18-умумий ўрта таълим мактабининг ижодий-
маданий масалалар бўйича тарғиботчиси

Жалолова Лобархон Суннатулло қизи – Навоий давлат 
педагогика институтининг 2-босқич талабаси

Рахматова Дилдора Исмат қизи – Навоий вилояти 
Кармана туманидаги спорт мактабининг бадиий гимнастика 
бўйича мураббийси

Абдулазизова Нигора Муҳаммаджон қизи – Наманган 
давлат университетининг 4-босқич талабаси

Мамажонова Мухлисахон Музаффар қизи – Ўзбекис-
тон журналистика ва оммавий коммуникациялар университе-
тининг 4-босқич талабаси (Наманган вилояти)

Худоёрова Фарангиз – Самарқанд вилояти Самарқанд 
шаҳридаги «Алишер Навоий» маҳалла фуқаролар йиғинидаги 
ёшлар етакчиси

Эргашова Бахора Сайфилло қизи – Ўзбекистон давлат 
жаҳон тиллари университетининг итальян тили таржима на-
зарияси ва амалиёти кафедраси мудири (Самарқанд вилояти)

Абдуолимова Зарнигорхон Алишер қизи – Гулистон 
давлат университетининг 4-босқич талабаси

Обидова Ҳилола Илҳомжон қизи – Сирдарё вилояти 
Гулистон шаҳридаги «Бетон саноат» масъулияти чекланган 
жамияти бош директорининг ўринбосари

Илматова Рината Ринатовна – Термиз давлат педагоги-
ка институтининг 1-босқич магистранти

Мирзаева Садоқат Ҳусниддин қизи – Сурхондарё ви-
лояти Шеробод туманидаги 50-умумий ўрта таълим мактаби-
нинг 11-синф ўқувчиси

Исомадинова Гўзал Захриддин қизи – Тошкeнт пe-
диатрия тиббиёт институтининг 4-босқич талабаси (Тошкент 
вилояти)

Йўлдошева Наргиза Дастон қизи – Камолиддин Беҳзод 
номидаги Миллий рассомлик ва дизайн институтининг 4-бос-
қич талабаси (Тошкент вилояти)

Жамолиддинова Нодирабегим Бахтиёржон қизи – 
Фарғона жамоат саломатлиги тиббиёт институтининг 4-босқич 
талабаси

Эргашева Нилуфархон Акрамжон қизи – Фарғона 
вилояти Марғилон шаҳридаги Эркин Воҳидов номидаги ижод 
мактабининг 11-синф ўқувчиси

Оллаёрова Севинчой Фарход қизи – Хоразм вилояти 
Хива шаҳридаги Президент мактабининг 11-синф ўқувчиси

Юсупова Индира Рустамовна – Урганч давлат универ-
ситетининг 4-босқич талабаси

Абдуллаева Ширин Баходировна – Тошкент шаҳри 
Яшнобод туманидаги 152-умумий ўрта таълим мактабининг 
11-синф ўқувчиси

Тулибоева Садоқат Акмурат қизи – Тошкент шаҳридаги 
77-ихтисослаштирилган кўзи ожизлар мактаб-интернатининг 
10-синф ўқувчиси

Зулфия номидаги Давлат мукофоти билан тақдирланганлар
Р Ў Й Х А Т И

 Давоми, бошланиши 1-бетда. 

JARAYON

Ҳар бир шахснинг, миллатнинг, 
давлатнинг ўз ҳақиқати бўлади. Ле-
кин шундай умум тушунчалар борки, 
у ҳамма учун ҳақиқатга айланиб бўл-
ган. Масалан, демократия шундай ту-
шунча. Инсон қандай давлат бош-
қаруви остида яшашидан қатъи 
назар, демократияни, унинг мо-
ҳиятидаги эзгу тушунчани инкор 
этмайди.

Ҳозирги замон одамлари, айниқ-
са, ёшлари демократия, деганда 
асосан эркинликни, табиийликни, 
ёлғонларсиз яшашни тушунади. 
Жамият ривожлангани сари ундаги 
бошқарувнинг ҳам хусусияти ўзгариб 
боради. 

Ўзбекистонда ҳам демократик 
жараёнлар изчиллик билан давом 
эттирилмоқда. Ҳар йили ўзгаришлар 
бор. Парламент фаолияти такомил-
лашмоқда. Палаталарнинг иш кўлами 
ва имкониятлари ортиб бормоқда. 
Оддий мисол, аввал Қонунчилик 
палатаси депутатининг ёрдамчиси 
бўлмаган. Лекин дунё тажрибасида 
бу бор ва анча ривожланган. Шунинг 
учун Қонунчилик палатаси депутат-
ларига партиялар молиявий имко-
ниятлари даражасида ёрдамчилар 
тайинланди. Бу депутат энди про-
фессионал вазифасига кўпроқ вақт 
ажрата олади, дегани.

Шунга ўхшаш янгилик халқ депу-
татлари маҳаллий Кенгашлари фао-
лияти бўйича ҳам йўқ эмас. Хусусан, 
2022 йилда Олий Мажлис Сенати, 
Адлия вазирлиги ҳузуридаги Давлат 
хизматлари агентлиги ва БМТ Тарақ-
қиёт Дастурининг Европа Иттифоқи 
томонидан молиялаштирилаётган 
“Ўзбекистоннинг қишлоқ ҳудудла-
рида давлат хизматларини тақдим 
этишни такомиллаштириш ва маҳал-
лий бошқарув даражасини ошириш” 
қўшма лойиҳаси доирасида халқ 
депутатлари маҳаллий Кенгашлари 
фаолиятининг функционал таҳлили 
амалга оширилган эди.

Олий Мажлис ҳузуридаги Қонун-
чилик муаммолари ва парламент 
тадқиқотлари институти экспертлари 
томонидан ўтказилган функционал 
таҳлил доирасида вилоят, туман халқ 
депутатлари Кенгашлари, котибият 
ходимлари, маҳаллий ҳокимият ва 
хўжалик бошқаруви органлари, жа-
моат ташкилотлари ва хусусий сектор 
вакиллари, шунингдек, фуқаролар 
билан мулоқот олиб борилган.

Натижада маҳаллий Кенгашлар 
ишини самарали ташкил этишга 

яқиндан кўмаклашиш мақсадида 
Кенгаш котибиятлари ташкил этилди.

Албатта, амалга оширилаётган 
ишларни ҳисобга олиш керак. Лекин 
жараён тўхтаб қолмаслиги, вақт ўтга-
ни сари изчил тус олиши керак. 

Масалан, одамлар орасида депу-
татнинг мақомини ошириш заруратга 
айланиб бормоқда. Чунки, “депутат 
ўзи нима иш қилади”, “қўлидан нима 
келади” қабилидаги гаплар жойларда 
айтилмайди, десак ўзимизни алдаган 
бўламиз.

Қонуний институтларга ишончсиз-
лик ижтимоий фикрда зўриқишларга 
олиб келиши, давлат ва фуқаролар 
орасидаги ўзаро тушуниш муҳитига 
таъсир қилиши мумкин. Чунки дав-
лат ва фуқаро орасидаги асосий 
тарғиботчи, мулоқотчи бўлиши 
керак бўлган маҳаллий Кенгаш 
депутатларининг фаолиятида 
камчиликлар сезилмоқда.

Бунда фақат маҳаллий Кенгаш 
депутатларини айблаш ҳам нотўғри. 
Уларнинг профессионал фаолияти 
билан боғлиқ ҳал этилиши зарур бўл-
ган масалалар оз эмас. Бу ҳақда узоқ 
гапириш мумкин, лекин гап билан иш 
битмайди, асосийси, ҳар доим ол-
динга қараб юриш, доим ниманидир 
яхши томонга ўзгартириш керак.

Биламизки, маҳаллий Кенгаш де-
путатлари депутатлик фаолияти учун 
маош олмайди. Бу ўз-ўзидан уларнинг 
меҳнат фаолиятига таъсир қилади. 
Яъни маҳаллий Кенгаш депутати учун 
депутатлик асосий вазифа эмас. У ои-
ласини таъминлаш учун маош тўлана-
диган, даромад келтирадиган асосий 
машғулотга ўзини бағишлаши шарт. 
Демак, бу нарса унинг профессионал  
фаолиятига таъсир қилувчи асосий 
омиллардан бири.

Маҳаллий Кенгаш депутати Кен-
гаш йиғилишларига вақтида қат-
нашиши учун ҳам асосий ишидаги 
қийинчиликлар билан юзлашишига 
тўғри келади. Бу унинг йиғилишда 
ўзини тутишига, масалага ёндаши-
шига ҳам таъсир қилмай қолмайди...

Халқ демократик партияси ҳар 
доим маҳаллий Кенгашларда юқори 
ўринларда бўлиб келган. Ҳозир ҳам 
шундай. Депутатларни янада фаол-
ликка ундаш, улар орқали электорат 
манфаатларини самарали ҳимоя 
қилиш, фаол депутатларни руҳлан-
тириш, рағбатлантириш мақсадида 
турли чоралар кўрмоқда.

Айни кунларда “Ўзбекистон 
ХДПнинг энг фаол депутати” кў-

рик-танлови ўтказилмоқда.
Маълумки, депутатлар турли соҳа-

ларда фаолият юритувчи, тажрибали, 
фидоий, жамиятда ҳурмат қозонган 
ва обрў-эътиборга эга шахслар ора-
сидан сайланади.

Депутатлик шундай фаолият-
ки, бу бўйича ҳеч бир олийгоҳда, 
академияда ўқитилмайди. Янги 
сайланган фаол зўр мутахассис 
бўлиши мумкин, лекин у зўр де-
путат бўлиш учун бошқа кўник-
маларни ҳам ўрганиши керак.

Бу борада халқ ноиблари ҳаёт 
мактабида олган билимларига 
таянишади. Кўрик-танловлар ав-
вало депутатларнинг ўзаро таж-
риба алмашиши, фаолият сама-
радорлигининг ошишида муҳим 
аҳамият касб этади.

Кейинги вақтларда маҳаллий 
Кенгашларнинг ҳудудларни ижти-
моий-иқтисодий ривожлантириш, 
ижро этувчи ҳокимият идоралари 
фаолияти устидан назорат ўрнатиш 
ва одамларни ўйлантираётган муам-
моларни ҳал қилиш борасидаги саъй-
ҳаракатлари ўз самарасини бера 
бошлади. Шундай шароитда уларнинг 
ишга бўлган шижоатини ошириш 
учун рағбатлантириш жуда муҳим. 
Агар уларнинг меҳнатини муносиб 
эътироф этилмаса, камида адолатдан 
бўлмайди.

2022-2026 йилларга мўлжаллан-
ган Янги Ўзбекистоннинг тараққиёт 
стратегиясини «Инсон қадрини 
улуғлаш ва фаол маҳалла йили»да 

амалга оширишга оид Давлат дасту-
рининг партия сайловолди дастурига 
таллуқли бандлари ижросини таъ-
минлашда депутатлик гуруҳларининг 
иштирокини кучайтириш – яна бир 
муҳим масала. 

 “Ўзбекистон ХДПнинг энг 
фаол депутати” кўрик-танлови 3 та 
босқичда ўтказилмоқда.

Биринчи босқич – туман ва 
шаҳарлар миқёсида “Инсон қадри 
учун!” шиори остида 2023 йилнинг 
1 февралидан – 28 февралига қадар 
бўлиб ўтиб, ғолиблар аниқланди.

Иккинчи босқич 1 мартдан – 10 
мартга қадар ўтказилади. Унда кў-
рик-танловнинг биринчи босқичида 
ғолиб деб топилган иштирокчилар 
қатнашмоқда.

Учинчи босқич 15-16 март кун-
лари Қорақалпоғистон республикаси, 
Тошкент шаҳри ва вилоят босқич-
ларида биринчи ўринни эгаллаган 
иштирокчилар ўртасида “Барчага 
ғамхўрлик – давлатимиз бурчи” 
шиори остида ўтказилади.

Депуптатлар аҳоли муаммо-
сини ҳал этишнинг энг самарали 
йўли, сиёсий ҳозиржавоблик ва 
эркин мавзудаги учта шарт асосида 
беллашмоқда.

Танловнинг барча даражадаги 
босқичларида битта биринчи ўрин, 
иккита иккинчи ўрин ва учта учинчи 
ўрин бўйича ғолиблар аниқланади. 
Ғолиблар биринчи, иккинчи ва учин-
чи даражали диплом ва совғалар 
билан тақдирланади.

Бундан ташқари, иштирок этган 
номзодлар орасидан

“Энг шижоатли ёш депутат”,
“Ташаббускор депутат”,
“Энг фаол депутат”,
“Энг маърифатли депутат”,
“Йилнинг энг жонкуяр депу-

тати”,
“Энг кўп ҳурматга сазовор 

бўлган депутат”,
“Йилнинг энг яхши депутат 

аёли”,
“Энг фаол туман(шаҳар) пар-

тия гуруҳи”,
“Энг намунали партия гуру-

ҳи” номинациялар бўйича ғолиблар 
аниқланади.

Давлат сиёсатини аҳоли ора-
сида ёйиш, ислоҳотларни тушун-
тириш, мурожаат-муаммоларни 
ўрганиш, таклифларни ҳукуматга 
етказиш, жамоатчилик назо-
ратини ўрнатиш, бир сўз билан 
айтганда, давлат ва халқ ораси-
да ўзаро мулоқот ва бир-бирига 
ишонч муҳитини яратишда ма-
ҳаллий Кенгаш депутатларининг 
ўрни беқиёс.

Ўзини ҳурмат қилган жамият 
албатта депутатларнинг ўрни ва 
мавқеини яхшилаш ҳаракатида 
бўлиши зарур. Бу ҳақда ўйла-
маган, демократик мувозанатга 
интилмаган жамият шунчаки қо-
лоқликдан чиқа олмайди.

Аҳмад ҚУРБОНОВ,
“Ўзбекистон овози” мухбири.

ÔÀÎË ÄÅÏÓÒÀÒËÀÐÑÈÇ ÄÅÌÎÊÐÀÒÈß 

Президент билан учрашувда депутат ва се-
наторлар жамоатчилик томонидан юборилган 
200 мингдан ортиқ таклифларнинг ҳар бири 
синчиклаб ўрганиб чиқилиб, бунда халқаро 
тажриба ҳам инобатга олингани, турли со-
ҳалардан етук мутахассислар ва экспертлар 
жалб этилганини таъкидлашди.

Бир неча ой давом этган ўрганишлар нати-
жасида Конституциявий қонун лойиҳасининг 
якуний таҳрири тайёрланди.

Мазкур қонун лойиҳасида ижтимоий-иқ-

тисодий, сиёсий ва давлат бошқаруви соҳа-
ларига оид ўта муҳим ўзгаришлар акс этгани 
сабабли қонун лойиҳасини референдумга 
қўйишдан аввал депутатлар Ўзбекистон Рес-
публикаси Конституциясининг 83-моддасида 
белгиланган қонунчилик ташаббусига эга 
субъектлар билан маслаҳатлашувлар ўтказ-
моқда.

Бунда парламент ва ҳукумат, жамоатчилик 
вакиллари қонун лойиҳасига ўз таклифлари 
ва фикр-мулоҳазаларини билдирмоқда.

Шунингдек, мазкур қонун лойиҳаси Конс-
титуциявий суд томонидан алоҳида кўриб 
чиқилиши ва хулоса берилиши қайд этилди.

МОДДАЛАР СОНИ 128 ТАДАН 
155 ТАГА ОШМОҚДА
Кеча, 7 март куни Коррупцияга қарши 

курашиш ва суд-ҳуқуқ масалалари ҳамда 
Демократик институтлар, нодавлат ташки-
лотлар, фуқароларнинг ўзини ўзи бошқариш 
органлари қўмиталарининг навбатдаги йи-
ғилиши бўлиб ўтди ва унда янгиланаётган 
Конституция бўйича қонун лойиҳасини та-
комиллаштириш бўйича амалга оширилган 
ишлар атрофлича кўриб чиқилди.

Конституциявий қонун лойиҳаси билан 
амалдаги Конституцияга 27 та янги модда ки-
ритилмоқда, моддалар сони 128 тадан 155 тага 
ошмоқда, Конституциямизнинг амалдаги 275 
та нормаси 434 тага кўпаймоқда, яъни амал-
даги Конституциямиз 65 фоизга янгиланмоқда.

Йиғилишда янгиланаётган Конституция 
тараққий этган давлат – Янги Ўзбекистонни 
қуриш ғояси атрофида бутун жамиятимизни 
жипслаштириши, унда барча қатлам манфаат-
лари инобатга олинганлиги, лойиҳани ишлаб 
чиқишда кенг жамоатчилик, сиёсий партия-
лар, жамоат ташкилотлари, экспертлик ва 
илмий доиралар вакиллари, зиёлилар фаол 
иштирок этганлиги алоҳида таъкидланди.

Умумхалқ муҳокамаларида 220 мингдан 
зиёд таклифлар келиб тушганлиги, таклиф-
ларнинг ҳар тўрттасидан биттаси лойиҳадан 
жой олганлиги қайд этилди. Шу маънода ян-
гиланаётган Конституция том маънода халқ 
Конституцияси бўлаётгани эътироф этилди.

Йиғилишда Конституцияга киритилаётган 
асосий ўзгаришларнинг ҳар бири бўйича 
тўхталиб, фикр алмашилди. Хусусан, кири-
тилаётган ўзгартиш ва қўшимчаларнинг сиё-
сий-ҳуқуқий аҳамияти, кўлами ва ҳажмидан 
келиб чиқиб, лойиҳани янги таҳрирда баён 
этишга барча асослар борлиги, шу боис Конс-
титуциявий қонун лойиҳаси номи “Ўзбекистон 
Республикаси Конституцияси тўғрисида” деб 
ўзгартирилгани билдирилди.

Янгиланган Конституция жамият ҳаётининг 

барча йўналишларини комплекс тартибга со-
лиш ҳамда мамлакатни демократик ривожлан-
тириш йўлида энг муҳим ҳуқуқий пойдевор 
бўлиб хизмат қилиши айтилди. 

Таъкидланганидек, аҳолидан келиб туш-
ган таклифларнинг қарийб 20 фоизи, яъни 
18 мингтаси айнан парламентни ислоҳ қилиш 
билан боғлиқдир. Шундан келиб чиқиб, халқ 
ҳокимиятчилигини кучайтириш, халқ вакил-
лик органи бўлмиш парламентнинг ролини 
ва ўрнини, масъулиятини ошириш, унинг 
ваколатларини янада кенгайтириш, умуман, 
мамлакатимизда парламентаризм, халқ ҳоки-
миятчилигини янада кучайтиришга қаратил-
ган бир қатор нормалар лойиҳага киритилган.

Парламент фаолияти билан боғлиқ конс-
титуциявий ислоҳотларни амалга оширишда 
Олий Мажлис палаталарининг биргаликдаги 
ваколатлари қайта кўриб чиқилди. Бунда 
Қонунчилик палатаси билан Сенатнинг бирга-
ликдаги ваколатлари ҳамда ҳар бир палата-
нинг алоҳида-алоҳида ваколатлари ва масъ-
улият соҳалари аниқ белгилаб берилмоқда. 
Яъни, Қонунчилик палатасининг мутлақ 
ваколатлари 5 тадан 12 тага, Сенатники 
эса 14 тадан 18 тага кўпайтирилмоқда.

Қолаверса, илғор хорижий тажрибадан 
келиб чиқиб, ҳудудий манфаатларни ифода-
ловчи орган сифатида Сенатнинг маҳаллий 
вакиллик органлари фаолиятига кўмаклашиш 
каби муҳим ваколат Бош қомусимизда мустаҳ-
камлаб қўйилмоқда.

Бундан ташқари, Олий Мажлис палатала-
рининг биргаликдаги ваколатлари сифатида 
коррупцияга қарши курашиш тўғрисидаги 
ҳар йилги миллий маърузани эшитиш бел-
гиланмоқда. Бу иккала палатанинг мазкур 
йўналишдаги самарали ҳамкорлигини таъ-
минлаган ҳолда, коррупцияга қарши курашиш 
борасида ижобий ўзгаришлар учун мустаҳкам 
замин яратади.

Қизғин руҳда ўтган йиғилишда кун тарти-
бидаги масала юзасидан тегишли қарор ва 
“Ўзбекистон Республикаси референдуми 
тўғрисида”ги Қонунга мувофиқ масъул 
қўмиталарнинг хулосаси қабул қилинди.

Ўз мухбиримиз тайёрлади.

ПРЕЗИДЕНТ ШАВКАТ МИРЗИЁЕВ 6 МАРТ КУНИ ОЛИЙ 
МАЖЛИС ҚОНУНЧИЛИК ПАЛАТАСИ ДЕПУТАТЛАРИ ВА 
СЕНАТИ АЪЗОЛАРИ, ОЛИЙ СУД РАҲБАРИЯТИ БИЛАН ЯН-
ГИЛАНАЁТГАН КОНСТИТУЦИЯГА КИРИТИШ ЮЗАСИДАН 
ХАЛҚИМИЗ ТОМОНИДАН КЕЛИБ ТУШГАН ТАКЛИФЛАР 
ЯКУНЛАРИ БЎЙИЧА МАСЛАҲАТЛАШУВ ЎТКАЗДИ.

Она! Бу сўзни айтиш ёки эшитиш 
билан юрагимизда бехосдан чексиз 
меҳр пайдо бўлади. 

Биз, ўзбекларнинг томирида сами-
мият, қатъият, меҳр-оқибат, муҳаббат, 
орзу-ҳавас ва яхшилик дарёдай жўш 
уради. Албатта, она дейиш билан кўк-
симиз инсоний, нафис меҳр-муҳаббат-
га тўлади, бирданига юмшаб кетамиз.

Ўтган болалик даврларимизни бир 
эсласак, тўйларда ёки яқин-қариндош 
уруғлар жам бўлган йиғинларда акала-
римиз ёки амакиларимиз бизга “онанг-
ни яхши кўрасанми ёки отангни”, деб 
савол беришар эди.

Албатта, ҳаммамиз биринчилардан 
бўлиб “онамни”, деб жавоб берганмиз. 
Бу отамни ёмон кўраман, дегани эмас. 

Онажонларимиз шу қадар улуғ ва 
мўътабар зотки, у ўзининг меҳр-му-
ҳаббати билан фақат фарзандларини, 
яқинларини эмас, балки бутун инсо-
ниятни бағрига босиб, дардига дармон 
бўла оладигандек.

Ҳурматли онажонларим, меҳри-
бонларим, опа-сингилларим, жажжи 
қизларим, барча ўзбегим аёллари, 
байрамларингиз муборак бўлсин!

 Барча-барчангизни гўзаллик ҳеч 
қачон тарк этмасин, кўзларингиз ғам-
ни кўрмасин, баҳордек кўркам, гулдек 
гўзал бўлиб юринг.

Ўрол ЎРОЗБОЕВ,
Олий Мажлис Қонунчилик 
палатаси депутати, ЎзХДП 

фракцияси аъзоси.

Одатда аёлни баҳорга, баҳорни эса 
аёлга қиёслашади. Зотан, ўлкамиз узра 
муаттар сепини ёя бошлаган баҳор-
нинг илк кунлари айнан хотин-қизлар 
байрами билан бошланиши ҳам рам-
зий маъно касб этади. Аёли бор оила 
қут-баракали, файзли ва тароватли 
бўлади. Турмушимизнинг осудалиги, 
бахт-саодати аёлларимизга боғлиқ. 
Оила ҳам, жамият ҳам аёл билан гўзал.

Мамлакатимизда хотин-қизлар-
нинг ижтимоий-сиёсий фаоллигини 
оширишга, билим олиб муносиб иш 
топишларига, саломатлигини сақлаш 
каби муҳим масалаларни ҳал этишга 
алоҳида эътибор қаратилмоқда.

Аёлларга эътибор давлат сиёсати 
даражасига кўтарилиб, мунис опа-
сингилларимизни Ватанимизнинг 
ижтимоий-иқтисодий ривожланишига 
муносиб ҳисса қўшишга ундамоқда.

Давлат ва жамоат ишларида, ўқиш-
да ва ижодда, кундалик ҳаётимизнинг 
барча соҳаларида фаолият юритаётган 
фаол хотин-қизлар, ижтимоий ҳимояга 
муҳтож, кам таъминланган оилаларнинг 
бекалари, азиз ва мўътабар онахонла-
римизни қанча ардоқласак ҳам кам.

Қадрли ва муҳтарама аёллар!
Сизларни гўзаллик ва нафосат айё-

ми – 8 Март – Халқаро хотин-қизлар  
байрами билан чин қалбимдан самимий 
муборакбод этаман.  Сизларга дунёдаги 
энг бебаҳо бойлик, оилавий бахт-сао-
дат, тинчлик-хотиржамлик, фарзандлар 
камолини кўриб юриш қувончи ҳамиша 
ҳамроҳ бўлишини тилайман.

Шерзод РАҲМОНОВ,
Олий Мажлис Қонунчилик 
палатаси депутати, ЎзХДП 

фракцияси аъзоси.

Менга Татаристоннинг Арча районига 
қарашли Качи овулида 2 ҳафталаб қолишга 
тўғри келди. Овулни, ундаги колхозни ва халқ 
аҳволини ўрганиш учун келган бир кишига 
икки ҳафта бир муддат жуда қисқа бўлса-да, 
кўп нарсалар ўргана олдим. Татар овул 
дегани қандай ишлайди, нучук яшайди, унинг 
молдорлиги, колхозга уюшгандан сўнги ҳоли 
каби жҳатларни кўздан кечириб қайтгач, ўз 
таассуротим билан газета ўқучиларини ҳам 
таништиргим келди.

Руслардан бир неча қайта “татарлар 
жуда ҳам тиришқоқ халқ, улар ер ишида 
бизнинг мужикдан ҳам юқорида турадилар” 
деган сўзни эшитган эдим. Татар овулида 
бўлгач мен шу ҳолни ўз кўзим билан кўрдим. 
Чинданда, татар деҳқони йиқилса ер 
тишлайтурган бир халқ эмиш. Эртадан кечга 
қадар кўнил қўйиб ишлаш, ҳатто кечалари 
ҳам уй ҳайвонлари учун ҳашак ҳозирлаб юриш 
ҳозир бу халққа роҳат бўлибгина кўрунади. 
Яна эрта билан соат 5 ларда чой ва экмагин 
еб-ичиб ишларига югура беради.

Умумий дам олиш кунларидан бошқа 
вақтларда кундузлари овул (қишлоқ) бутунлай 
деярлик бўш бўлади. Ҳатто болалар ҳам бола 
боғчасида. Фақат уйда қолган, ишга яроқсиз 
чолларгина кўрунадилар, овул кўчаларида 
туркум-туркум қизларгина қаққиллашиб 
юрийдилар. Овулнин жонлануви кечги соат 
8-7 мийоналарида бўлади: қир ишларидан 
қайтаётган ёш йигитлар овулни бошга 
кўтариб қўшиқ айтадилар, анда-мунда гармон 
товушлари эшитилиб бир-бириси билан 
ўйнашиб-шаяриб қайтган татар қизларинин 
кумуш танга тўкулган снари (сингари – 
изоҳ таҳририятники) чарақлаб кулушлари 
юракка тўқинадир. Шу вақтда овулнин 
падасида (кутувида) яйловдан қайтин сгирлар 
бузавларин сағиниб мағрайдилар, сариқлар 
қўзиларин қумсаб бааа-буууу қиладилар. Овул 
жуда ҳам кўнулли ҳол олади…

Бунда ҳар ким ишлайди, болада-қари-да. 
Ҳатто саксон ёшлик бир чол Муҳаммадраҳим 
Валиев стахановчи болушга тиришиб 
юрибдир. Ўзи саксон ёшда. Уч ўғли оқлар 
билан урушда ўлган. Ҳозир Муҳаммадраҳим 
бабай колхоз хирмонида соқчилик хизматини 
ўтаб туради. Мен у билан сўзлашишга 
қизиқсиниб: “қари кши екансан, сенга йал 
этарга вақт” дейман.

Бобой менга тушунолмай қараб тургандан 
сўнг айтади:

– Куч бўлгач нек ишламаска?
– Саксанга кириб қолибсан-ку!
– Мен сенин тиги ёшлардан дўртсин 

бериб йиқитаман эли! – деди ва 
ҳайратлангандек қўлидаги таёғини ерга 
тўқиллатиб қўяди. Шу орада бизнин ёнга 
бир неча ёш колхозчи йигитлар келиб 
тўхтайдилар.

– Бизнинг бобой йигит шекилли эли, – деб 
кулади йигитлардан бириси.

– Муна, муна, чинин айта ул, – деди бобой, 
– ёш қизга уйланасигина!

Кулушамиз, чол ҳам кулиб қўяди. Сўнра 
жиддий бир тус олади:

– Уч малайим (ўғлум) ақлар билан соқушда 

ўлди… алар колхоз учун соқушдилар… мана 
мен, малайларим меним учун яшаб қолдирган 
шуши колхозда ишлим! – деди ва бир оз 
тўхтаб турди, – шулай, шулай…колхоз эли 
чачка атиб жетмаган… мен белим сизлий деб 
турсам бирда чачкаламас ул! – дейди.

Шундай “Авангард” колхози ҳозирданоқ 
гуллай бошлаган.

Беш-ўн сгирдангина бошланган “Авангард” 
нин сут фермасида йилдан-йил насли 
яхширтила борган 166 сгир ва тана бор, 182 
от, 864 ғоз ва тағин эллэ нарсалар.

Колхоз аъзоларини юз просент сгирли 
қилиш тўғрисида ҳам ҳэлиги сгир фермаси 
зўр рўл ўйнайди. Сигирсиз аъзоларга 60 
лаб тана тарқатиб колхозчиларни сгирли 
қилади. “Авангард” бу билангина тўхтамайди: 
колхозчиларнин ҳар қайсиларида учтадан 
тортиб то 10 га қадар сариқ ва эчкилар, 10-20 
лаб ғоз, 20-30 лаб товуқлар ҳам бўлиб беради.

Овул етти йиллик мактабга эга бўлуши 
устига теварак овуллардан келиб ўқийтурган 
200 лаб ёшларни колхоз томонидан ёпилган 
зўр ётоқда тарбиялайди.

Овулни электрлаш бу йил туғулган яни 
бир масаладир. Ҳозир. Качи овулини иккига 
бўлиб ўтган “Қазанға” сувини бўғиб кичкина 
ҳидростанса яратадилар. Ҳидро Октабр 
байрамига қурилиб битажак. Овулнинг 
маданий бир тус олишига сабаб бўлажак бу 
ҳидроча 65 киловат кучга ега бўлиб колхознин 
механиклашган бир тегирмонини юритиш 
блан бирга бутун овулни ёритажак.

Айниқса меним бунда диққатимни жалб 
этган нарса колхоз томонидан янигина 
кўкартилган олма боғчаси бўлди. Чинданда 
татар овуллари учун янгилик мақомида 
бўлган бу олма боғчаси ҳар кимни ҳам 
қзиқтирарлиқдир. Зўргина бу олма боғчасини 
Татаристоннин Мечурини мақомидаги 
Собиржон абзий Баширов тарбиялайди. 
2.100 тупдан иборат, Сабиржон абзийнин 
ўз танлаши ва пайванди (ялгави) блан 
ўсган беш-олти ёшлик олма дарахтлари 
бу овулнин порлоқ истиқболи каби гўзал 
бўлиб ўсиб ётади. Меним, ўзим қисман 
олма боғчалари ўлкасида ўсганлигимдан 
қайта-қайта Собиржан абзий ёнига 
бориб, суҳбатлашиб, олма дарахтларинин 
ўстирилувини қараб юрдим. Бизнинг ўлка 
(Ўзбекистон) тажрибасича баъзи бир нотўғри 
ўстирилган туплар ҳақида саволлар бериб ўз 
билганларим билан ўртоқлашдим. Собиржон 
абзий менинг танқидларимга бош эгиш 
баробарида, боғчанин иккинчи бир қитъасида 
ўсган олма тупларини кўрсатди:

– Мана булар ҳақида қандай фикрлайсан? – 
деб сўради.

– Жуда тўғри ўстирилган!
Собир абзий нотўғрироқ ўстирилган 

дарахтлар ҳақида узрини айтди:
– Мен бир ўзим 2.100 туп олма оғочига 

қараб чиқишга етиша олмайман. Бундан 
бошқа меним тарбиямга қараб турган 
янидан ёлғомчи ёш олма ва бошқа оғочлар 
бор. Колхоз еса меним доимий ёрдамчилар 
бермайди. Тўғри келган кишилар блан иш 
олиб боришга тўғри келгач албатта шундай 

бўладида!
Собир абзий 65 яшар чамали тажрибали 

бир боғбон. Ўртоқ Сталин ҳузурига қабул 
қилиниб раҳмат қоғози олган. Айниқса 
Татаристон учун унин тажрибаларин 
аҳамияти жуда катта. Качида 14 кунлар 
турувим асноси колхознин кўпгина ютуқларга 
эга еканлигин кўрув билан бирликда бир 
мунча камчиликларга ҳам йўлуқдим. Овул 
яшилча (кокат) жҳатидан жуда ҳам камбағал. 
Бунда пиёз, бодрин, сабзи, помидор, карам, 
қзилча ва шунун снари кўк экинлар экилмайди 
деярлик. Бу овулга четдан келувчилар эмас, 
овулнинг ўз кшилари ҳам бундай нарсаларни 
Арчадан олиб келишга мажбурлар. Мен бу 
ҳақда ибдашларга саволлар бериб “бизда 
яшилча экиш одат эмас” жавобини олдим. 
Баъзи деқонлар эса “экишга экамиз, броқ 
яхши битмайди” деган сабабни кўрсатдилар. 
Албатта бу сабаблар узур бўлолмайди, 
чунки тупроқ жуда яхши (қора), бундан 
бошқа ерни гўнлаш учун ҳам имконият жуда 
катта. Овул кўчалари гўнлар билан тўлиб 
ётади, бу етмаса гонни чиқариб Қазанғага 
оқизганларини ҳам учратишга тўғри келди. 
Яшилча гўнни жуда яхши кўрганликдан мана 
шу гўнлардан фойдаланиш жуда муҳим. Энди 
яшилча экишга одатланмаганлик тўғрисига 
келсак, бу у қадар оғир бир иш эмас. Яшилча 
тажрибаси билан от чиқарган районларга 
кшилар юбориб ўрганиб келиш, ёки шундай 
районлардан бир-икки тажрибали деқонлар 
олдириш блан бу масала ҳал қилинган бўлади. 
Бунда булоқ сувларидан экин экиш учун 
фойдаланиш ҳам яни масала бўлиб кўринади. 
Мен овулни қараб юргач овул ўртасидан 
чиқиб оққан каттагина бир булоққа йўлуқдим. 
Бундан овул халқи кундалик эҳтиёж учун 
фойдаланиб туради. Ортиқча сув эса 
бекорга Қазанғага оқиб кетади. Ҳолбуки шу 
булоқнин тегида ўн гектарлаб картошка 
яғинсизлигдан қовжираб ётади. Агар шу 
булоқ суви бизнин томонларда бўлса эн ози 
25 гектар ер суғорилиб эллэ қанча яшилча 
олинган бўлар эди. Бу тўғрида ҳам бундаги 
деқонлар блан сўзлашдим:

– Сув юритиб қарадик, унум бўлмади, –   
дейдилар.

Деқончилиги суғорув асосида бўлган 
ўлкалардан бир неча деқонни бир мавсимга 
чақирилса суғарув билимсизлигидан тез 
қутилиш мумкин ва яғинсиз йиллар хавфидан 
ҳам … қутулган бўлунади. Бундан бошқа 
ҳидро қурулаётган теваракда юз гектарлаб 
текис ерлар бор. Шуниндек, ёғинсиз 
йилларда электр кучи орқали Қазанғадан 
етарлик сув чиқариш имконияти турган гап. 
“Авангард”лилар тарафидан ишланган ишлар 
юқорида биз сўзлаган баъзи камчиликларни … 
улар учун ҳеч нарса … кўрсатиб туради.

Abdulla QADIRIY 
“Qzil Ozbekistan” 1936 jil 24 oktabr, 

246 (3723)

Абдулла Қодирий
“Қизил Ўзбекистон” 1936 йил 24 октябр, 

246 сон (3723)

Қўлингиздаги газета бир асрдан кўпроқ вақт давомида 
узилишларсиз чоп этиб келинмоқда. Турли даврларда ном-
ланиши ўзгаришига тўғри келган, лекин ворислик бузил-
маган. Бу мўътабар тарих, уни ўрганиш, ҳеч бўлмаганда, 
эсдан чиқармаслик муҳим.

100 йилдан ортиқ даврда тарихий, маънавий жиҳат-
дан улкан хазина тўпланган. Халқимиз, миллатимизнинг 
фидойилари, зиёлилари, катта шахслари пешона тери, 
қалб қўрини тўккан. Таҳририятимиз билан шу уммондан 
имкон борича улашиб туришни ният қилдик.

Абдулла Қодирий бобомиз ажойиб публицистик ма-
қолалар ҳам ёзганидан хабарингиз бор, албатта. Бугун 
улардан бирини тақдим этяпмиз.

Мақола 1936 йилда чоп этилган, ўша вақтда лотинча 
алфавит ҳарфларидан фойдаланилган экан. “О” ҳарфи 
ҳозирги “ў” ўрнида, “о” ҳарфи ўрнига ҳам “а” ҳарфи ишла-
тилган. Шунинг учун “а” ҳарфи қайси ўринларда “о” ҳарфи 
ўрнига ишлатилганини мазмунга суяниб аниқлаштирдик.

Хатолар, ноаниқликлар учун олдиндан узр сўраймиз. 
Мақоланинг охирида кўп нуқта қўйилган жойларда қан-
дай сўз ёзилганини аниқ билишни имкони бўлмагани учун 
очиқ қолдирдик. Умид қиламизки, маъно шу ҳолатида ҳам 
тушунарли бўлади.

“Татар қизларининг кумуш танга тўкилган синга-
ри чарақлаб кулушлари юракка етиб боради” мазмуни-
даги ифодалар фақат Қодирийга хос бўлса керак. Эҳти-
мол, бу Қодирийнинг матбуотдаги охирги мақолаларидан 
бири бўлгандир. Сиз ҳам баҳраманд бўлинг...

Тўлқин Тўрахонов

Кўзларингиз 
ғамни кўрмасин!

Ардоғимиздасан, 
аёл!

«ÁÓÍÄÀ ²ÀÐ ÊÈÌ 
ÈØËÀÉÄÈ»

ИЗҲОР

4 ВА УНДАН КЎП БОЛАЛИ 
ОИЛАЛАР 500 МИНГДАН 
ОРТИҚ
Агар она чақалоғини тиззасида олиб 

ўтирса ҳам, бу, албатта, қоидани бузиш 
ҳисобланиб, жарима солишга асос бўла-
ди. Тўғри, қоидага барча амал қилиши 
лозим. Бироқ, янги қоидаларни белги-
лашда реалликни ҳисобга олиш, хусусан, 
болажон халқимизнинг кундалик ҳаётида 
ноқулайликларни келтириб чиқармасли-
гига эътиборли бўлиш мақсадга мувофиқ.

Ўзимни оилам мисолида тушун-
тирсам. Шахсий автомашинамда Фар-
ғонага борадиган бўлсам, икки нафар 
ёш фарзандим, аёлим ва ота-онам билан 
биргаликда кета олмайман. Чунки биз 6 
кишидан иборатмиз. Автомашинамнинг 
техник тавсифномасида эса 5 киши, деб 
кўрсатилган. Кўриниб турибдики, 1 киши 
ортиқча. Ёки фарзандимни қолдириб 
кетишим керак ёки ота-онамни йўловчи 
машинада Фарғонага юборишим керак. 
Мана, муаммо қаерда. Бу биргина шахсий 
автомашинаси бор одамнинг муаммоси.

Ана энди муаммонинг бошқа тарафига 
эътибор қаратсак. Бугун мамлакатимиз 
аҳолиси 36 миллион 24,9 минг кишига 
етди. Ҳар йили бу рақам ошиб боради. 
Мисол учун, биргина 2023 йил январь 
ойининг ўзида 76199 нафар чақалоқ 
туғилган. Январь ойида 1816 та эгизак 
чақалоқ туғилган. Ёки бўлмаса, мам-
лакатимизда 4 ва ундан кўп болали 
оилалар сони 500 мингдан ортиқни 
ташкил қилади. Ўзбекистонда 38,6 
фоиз уй хўжаликларида 6 ва ундан 
кўп кишилар истиқомат қилмоқда.

Хулоса чиқариб олаверинг, шунча 
оилаларни автомобиль хизматидан фой-
даланишда қандай ноқулайликлар кут-
моқда.

БОЛАНИНГ ОРТИҚЧАСИ 
БЎЛАДИМИ?
Ҳар бир оилада ҳам автомобил йўқ 

ва улар бевосита йўловчи транспорт 
воситаси, яъни такси хизматидан фойда-
ланади. Расмий статистикага кўра, 2023 
йилнинг 1 январь ҳолатига Ўзбекистонда 
жисмоний шахсларга тегишли бўлган 
автомобиллар сони 3637119 тани ташкил 
этмоқда. Бу ҳар 1000 кишига 95 та авто-
машина тўғри келади, дегани.

Тасаввур қилинг, эр-хотин ва унинг 
уч нафар фарзанди Қашқадарё ви-
лоятига ота-онасини кўриб келиш 
учун бориши керак. Такси чақирди, олд 
ўриндиққа ота, орқа ўриндиққа эса она 

ва уч фарзанд ўтирди. Афсуски, ҳайдов-
чи орқага 4 киши мумкин эмас, бир киши 
тушиб қолсин, мумкин эмас, деб туриб 
олди. Энди нима бўлади? Бу ҳолатда ҳам 
бир киши қолиши ёки бошқа машинада 
кетишига тўғри келадими?

Бу каби бўлиниб-бўлиниб кетиш ўз-
ўзидан қўшимча йўлкира тўлашга маж-
бур қилади, буни ҳамманинг ҳам чўнтаги 
кўтармайди.

Яна статистикага назар соламиз. Ҳар 
куни вилоятлардан Тошкент шаҳрига ке-
либ-кетувчи автомобиллар 260 мингтани 
ташкил этади. Уларнинг қанчасида “ор-
тиқчалик” муаммоси юзага келади?

Тўғри, транспорт воситасининг техник 
тавсифномаси бор. Тўғри, хорижий таж-
риба шундай дейлик. Хавфсизлик нуқтаи 
назаридан тўғриси ҳам шу дейлик, аммо 
биз болажон халқмиз, чет элликларга ўх-
шаб битта фарзандли оила эмасмиз. 

Ушбу норма фақат йўловчилар, хизмат 
кўрсатувчиларнигина эмас, кўпчиликни 
қийнаётган масала. Ҳатто йўлда ортиқча 
одам олибсиз, деб ҳайдовчига жарима 
ёзадиган йўл ҳаракати хавфсизлиги 
ходимини ҳам қийнайдиган масала.

Ички ишлар вазирлиги жамоат хавф-
сизлиги департаменти Йўл ҳаракати 
хавфсизлиги хизмати тушунтириш бе-
рибди. Кейинги пайтда транспорт воси-

таларида керагидан ортиқча, ҳаттоки 
10-15 талаб болани олиб юриш ҳолатла-
ри кўпайгани, йўл транспорт ҳодисаси 
оқибатида жабрланган ва вафот этган 
йўловчилар сони ортаётгани сабаб қилиб 
келтирилибди.

Бундай ҳолатлар бўйича албатта 
чоралар кўрилгандир. Лекин қўлдаги 
чақалоқлар, етаклаб юриладиган мурғак 
болаларнинг нима айби бор?

Қизиқ, йўл ҳаракати қоидаларининг 
бузилиши ва ўлим ҳолатининг кўпайиши 
чақалоқлар ва болаларни олиб юриш на-
тижасида бўляптими? Шунинг оқибатида 
юзага келган йўл-транспорт ҳодисаси 
барча ҳолатларнинг қанча қисмини таш-
кил этади? Умуман, бу масалада аниқ ва 
асосли таҳлил юритилганми?

Ривожланган хорижий давлатлар таж-
рибасини ўрганиб, қарорлар қабул қилиш 
яхши, лекин айрим масалаларда реаллик-
ни ҳам ҳисобга олиш керак.

ЖАМОАТ ТРАНСПОРТИ 
ТЕХНИК ТАВСИФНОМАГА 
АМАЛ ҚИЛМАЙДИМИ?
Энди масаланинг бошқа томонига 

эътибор қаратсак. Йўл ҳаракати қоида-
ларининг 159-банди талаблари жамоат 
транспортларига ҳам тааллуқлидир. Ҳар 
куни жамоат транспорти хизматидан 
минглаб, миллионлаб фуқароларимиз 
фойдаланади.

Яна статистикага юзланамиз. Тош-
кент метрополитенида 2022 йилнинг бир 
кунида ўртача 374,6 минг нафар йўлов-
чи ташилган. Ёки бўлмаса, Самарқанд 
шаҳрида трамвай транспортида қарийб 
3 млн йўловчи ташилган. Тошкент шаҳ-
рининг ўзида аҳолининг 20 фоизи, 2,7 
млн нафар инсон жамоат транспортидан 
фойдаланади.

Мисол учун, Тошкент шаҳрида 1300 та 
автобус йўловчиларга хизмат кўрсатмоқ-
да. “SAZ”, “MAN”, “Isuzu” каби автобуслар 
ҳамда 20 дона электробуслар аҳолига 
хизмат кўрсатмоқда.

Энди автобусларнинг техник тавси-
фига назар соладиган бўлсак, “SAZ” ав-
тобуслари йўловчи сиғими 56 нафарни, 
ўриндиқлар сони 26 тани ташкил қилади, 
“MAN” автобуси 85 йўловчи сиғимига, 30 
ўриндиққа эга. “Isuzu”  автобуси эса 38 
йўловчи сиғими, 16 ўриндиққа эга.

Энди тасаввур қилинг, қайси автобус 
ўз сиғимига мос равишда ҳаракат қиляп-
ти экан? Ҳар бир йўловчи биладики, 38 
йўловчи сиғимига эга “Isuzu” автобуси 
камида 60 та йўловчи билан ҳаракат қи-
лади. Йўловчилар эрталабда бир оёқда 
турадиган вазиятларга тушиб қолади.

Бироқ нима учун жамоат транспортла-
ри (автобус, метро) техник тавсифномада 
белгиланган нормадан ортиқча одамлар-
ни ташишига эътибор қаратилмайди? У 
ерда ҳам тартиб-қоида бузилмоқда-ку? 
Ёки билиб туриб, онгли равишда кўз 
юмиладими?..

Айрим масалаларда кўрмаганга олиб, 
одамларга ноқулайлик туғдирадиган баъ-
зи нарсаларда кўзларимизни катта-катта 
очиб қарашимиз қанчалик тўғри?

Бу жуда долзарб, юртимиздаги 
ҳар бир оилага таъсир кўрсатадиган 
масала. Шунинг учун саволлар масъул-
лар асосли жавоб бергунича очиқ қола-
веради.

Аброр ҚУРБОНОВ,
ЎзХДП Марказий Кенгаши 

бошқарма бошлиғи.

×ÀŠÀËÎŠËÀÐ 
ŠÀÅÐÃÀ ¡ÒÈÐÑÈÍ?

ИЖТИМОИЙ ТАРМОҚЛАРДА ЙЎЛ ҲАРАКАТИ ҚОИДАЛАРИ БИЛАН 
БОҒЛИҚ КЎПЛАБ ЯНГИЛИКЛАР КЕНГ МУҲОКАМА ҚИЛИНМОҚДА. 
АЙНИҚСА, ОДАМ СОНИ ТРАНСПОРТ ВОСИТАСИНИНГ ТЕХНИК 
ТАВСИФНОМАСИДА КЎЗДА ТУТИЛГАН МИҚДОРДАН ОРТИҚ 
БЎЛГАН ТАҚДИРДА ОДАМ ТАШИШ ТАҚИҚЛАНИШИ БИЛАН БОҒЛИҚ 
МАСАЛА ЮЗАСИДАН ТУРЛИ ФИКРЛАР БИЛДИРИЛМОҚДА.

АСЛИДА БУ ЯНГИЛИК ЭМАС. БУ НОРМА 2022 ЙИЛ 12 АПРЕЛДА 
ТАСДИҚЛАНГАН ЙЎЛ ҲАРАКАТИ ҚОИДАЛАРИНИНГ 159-БАНДИДА 
БЕЛГИЛАНГАН.

АМАЛДАГИ ТАРТИБГА КЎРА, ТРАНСПОРТ ВОСИТАСИДА ТЕХНИК 
ТАВСИФНОМАДАН ОРТИҚЧА ОДАМ БЎЛСА, У ҲАТТО ЧАҚАЛОҚ 
БЎЛСА ҲАМ, МУМКИН ЭМАС. КЎРИНИБ ТУРИБДИКИ, АВТОМАШИ-
НИНГ ОРҚА ЎРИНДИҒИДА ФАҚАТГИНА 3 НАФАР ЙЎЛОВЧИ БЎЛИШИ 
ТАЛАБ ЭТИЛАДИ.

ЖАМОАТЧИЛИК БУ МЕЪЁРГА БЕКОРГА ФАОЛ МУНОСАБАТ БИЛ-
ДИРАЁТГАНИ ЙЎҚ. БУНИНГ УЧУН ЖИДДИЙ САБАБ ВА АСОСЛАР 
БОР.

» ТЎҒРИ, ТРАНСПОРТ 
ВОСИТАСИНИНГ 
ТЕХНИК 
ТАВСИФНОМАСИ 
БОР. ТЎҒРИ, 
ХОРИЖИЙ ТАЖРИБА 
ШУНДАЙ ДЕЙЛИК. 
ХАВФСИЗЛИК 
НУҚТАИ НАЗАРИДАН 
ТЎҒРИСИ ҲАМ ШУ 
ДЕЙЛИК, АММО БИЗ 
БОЛАЖОН ХАЛҚМИЗ, 
ЧЕТ ЭЛЛИКЛАРГА 
ЎХШАБ БИТТА 
ФАРЗАНДЛИ ОИЛА 
ЭМАСМИЗ.

² À ¨ Ò È Ä À Í
“ТАШАББУС ВА 
ҒОЯЛАРИМИЗ
мустақил Ўзбекистон тараққиёти учун!”
Ўзбекистон ХДП Бухоро вилоят кенгаши томо-

нидан “Ўзбекистон ХДПнинг энг фаол депутати” 
кўрик-танлови ўтказилди. Танловни ўтказишдан 
мақсад “Инсон қадрини улуғлаш ва фаол маҳал-
ла йили”да амалга оширишга оид Давлат дасту-
рининг партия сайловолди дастурига тааллуқли 
бандлари ижросини таъминлашда маҳаллий 
Кенгашлардаги депутатлик гуруҳлари иш сама-
радорлигини оширишдан иборат. Шунингдек, 
партиянинг сайловолди дастури ижросини таъ-
минлашда барча даражадаги депутатлик корпуси 
салоҳиятидан фойдаланиш масаласи ҳам ўрин 
олган.

“Ташаббус ва ғояларимиз мустақил Ўзбекис-
тон тараққиёти учун!” шиори остида ўтказилган 
танлов иштирокчилари 3 та шарт бўйича ўз би-
лим ва тажрибаларини намойиш қилди. Белла-
шувларни баҳолаб бориш учун 5 нафар ҳайъат 
аъзолари ва 2 кишидан иборат саноқ комиссияси 
ташкил этилди. 

Якуний натижаларга кўра, 9-Шўробод сайлов 
округидан сайланган депутат Замира Жабборо-
ва биринчи ўринга лойиқ топилди. 5-Алпомиш 
сайлов округи депутати Ирина Котова  иккинчи 
ўринни қўлга киритди. 3-ўрин эса 18-Гала Осиё  
сайлов округидан Фируза Аккиевага насиб этди. 
Қатнашчиларнинг барчаси фахрий ёрлиқ ва эс-
далик совғалари билан тақдирланди.

ХАЛҚ ВАКИЛЛАРИ 
СИНОВДАН ЎТКАЗИЛЯПТИ
Фарғонада “Ўзбекистон Халқ демократик 

партиясининг энг фаол депутати” кўрик-танло-
вининг вилоят босқичи бўлиб ўтди. Унда туман 
ва шаҳарлардан 13 нафар депутат иштирок этди. 
Қатнашчилар 3 та шарт бўйича билим ва тажри-
баларини синовдан ўтказди.

Ҳар бир шарт бўйича ҳакамлар ҳайъати депу-
татларни баҳолаб борди. Табиийки, танлов бор 
жойда ғолиб бўлганидек, мағлубият ҳам қайд 
этилади. Муҳими, ўртада соғлом рақобатнинг 
юзага келишидир.

Танлов натижаларига кўра, халқ депутатлари 
Бешариқ туман Кенгаши 26-Қашқар сайлов окру-
ги депутати Жаҳонгир Мадаминов учинчи ўринга 
муносиб, деб топилди. Иккинчи ўрин Риштон 
туман Кенгашига 2-Фурқат окургидан сайланган 
депутат Бахтиёржон Тўйчиевга насиб этди. 

Марғилон шаҳар Кенгаши 29-Навбаҳор сай-
лов округи депутати Муроджон Мирзаев эса 
биринчи ўринни қўлга киритиб, республика бос-
қичида қатнашиш имконига эга бўлди.

Кўрик-танлов сўнггида халқ депутатлари 
Фарғона вилоят Кенгаши депутати, Ўзбекистон 
ХДП Фарғона вилоят кенгаши раиси Зокиржон 
Зоҳидов иштирокчиларни диплом ва эсдалик 
совғалари билан тақдирлади.

ДЕПУТАТ ЁШЛАР ҲУЗУРИДА
Халқ депутатлари Олмалиқ шаҳар Кенгаши 

ташаббуси билан Абу Али ибн Сино номидаги 
Жамоат саломатлиги техникумида учрашув таш-
кил этилди. Унда аҳоли ўртасида ҳурмат қозон-
ган, ўз касбининг фидойиси, Марказий шифохо-
на невропатологи, депутат Сайфиддин Субанов 
ёшлар билан мулоқот олиб борди.

Маънавий-маърифий мулоқотда ёшларнинг 
жамиятда ўз ўрнини топишига оид масалада 
сўз борди. Ҳар бир йигит-қиз ўз иқтидори, 
салоҳияти, хоҳиш-истаклари асосида мақсад-
лари сари одимлаши кераклиги таъкидланди. 
Бунда уларга мавжуд имкониятлар кенг йўл 
очиши қай этилди. Асосийси, ҳар бир шахс 
ўз тақдиридан масъуллиги ва вақтини тўғри 
ҳамда фойдали ишларга сарф этиши зарурлиги 
тушунтирилди.

Шунингдек, ҳар бир кадр ўз касбининг устаси 
бўлиб етишиши учун нималарга эътибор қарати-
ши кераклиги ҳақида тавсиялар берилди. Ишти-
рокчилар саволлари тажрибали устозларининг 
жавоблари билан қаноатлантирилди.

Ўз мухбиримиз.

SHARH

Адлия вазирлиги “Ноги-
ронлиги бўлган шахсларни 
қўллаб-қувватлаш тизи-
мини такомиллаштиришга 
доир қўшимча чора-тад-
бирлар тўғрисида”ги Пре-
зидент қарори юзасидан 
матбуот анжумани ўтказди. 

Вазирлик мутахассис-
лари ногиронлиги бўлган 
шахслар ҳуқуқларининг 
кафолатларини янада 
мустаҳкамлаш, жамият 
ҳаётида иштирок этишлари 
учун қулай шароит яратиш 
зарурати, умуман, қарор-
нинг мазмун-моҳияти ва 
кутилаётган натижалар тўғ-
рисида маълумот берди. 

– Бугунги кунда мамлакатимизда ноги-
ронлиги бўлган шахсларни ҳар томонлама 
қўллаб-қувватлаш, уларнинг муаммоларини 
барвақт ўрганиш ва ҳал этиш давлат сиё-
сати даражасига кўтарилди, – дейди Адлия 
вазири ўринбосари Алишер Каримов. – Ҳо-
зирда республикамизда ногиронлиги бўлган 
шахслар 896 минг нафарни (аҳолининг 2,5 
фоизи) ташкил этади. Улардан 159 минг 
нафари 18 ёшгача бўлган, 518 минг на-
фари меҳнат ёшидаги ва 219 минг нафари 
пенсия ёшидаги шахслардир. Президенти-
мизнинг мазкур қарори ногиронлиги бўлган 
шахслар ҳуқуқларининг кафолатларини 
янада мустаҳкамлашга қаратилган. Ушбу 
ҳуқуқий хужжат билан ногиронлиги бўлган 
шахсларнинг жамият ҳаётида тенг равишда 
иштирок этишлари учун зарур шароитлар 
яратилади. Ҳуқуқлардан фойдаланишда 
янада қулай тизим жорий этилади.

 Ҳужжатнинг эътиборга молик жиҳатини 
ҳам айтиб ўтмоқчи эдим. Эндиликда давлат 
хизматларидан фойдаланишда I ва II гу-
руҳ ногиронлиги бўлган шахсларга давлат 
хизматлари марказлари, тиббиёт, таълим, 
маданият муассасаларида фуқароларнинг 

бевосита ҳозирлигида кўрсатиладиган хиз-
матлардан навбатсиз фойдаланиш ҳамда 
давлат идоралари раҳбарлари (мансабдор 
шахслари) қабулига навбатсиз кириш бў-
йича имтиёз берилади.

Бу уларнинг муаммолари ва мурожаат-
ларини кўриб чиқишда қандайдир имтиёз 
берилади, дегани эмас. Яъни, мансабдор 
шахс мурожаатларни қонунчиликда белги-
ланган тартиб бўйича кўриб чиқади. Очиқ 
айтиш керак, айрим ҳолатларда қабул 
қилмаслик, уларнинг ҳуқуқларини поймол 
қилиш ҳолатлари ҳам учраб туради. Бундай 
пайтларда амалдаги қонунчилик бўйича 
юқори турувчи органга, яъни вилоят дара-
жасида ёки Вазирлар Маҳкамасига, судга 
мурожаат қилиш мумкин.

Шунингдек, прокуратура органлари ва 
Адлия вазирлигига ҳам мурожаат қилиш 
мумкин. Бу давлат ташкилотларига фуқа-
ролар ҳуқуқларини ҳимоя қилиш бўйича 
тегишли вазифалар юклатилган.

Агар мансабдорлар ногиронлиги бўлган 
шахсларни вақтида қабул қилмаса, уларга 
таъсир чоралари қўлланилади ва бу ишлар-
ни маъмурий судлар кўриб чиқади.

 Эндиликда нафақат ногиронлиги бўлган 
шахсларга, балки уларга ғамхўрлик, ҳам-
роҳлик қилаётган, уларнинг оғирини енгил 
қилишга хизмат қилаётган оила аъзолари, 
яқинлари бўлган фуқароларга ҳам имтиёз 
ва енгилликлар берилади.

2023 йил 1 январдан Адлия вазирлиги 
томонидан “Юридик ёрдам” ахборот тизими 
ишга туширилган. Мазкур тизим доирасида 
ногиронлиги бўлган шахслар учун адво-
катлар томонидан ихтиёрий равишда бепул 
профессионал юридик ёрдам кўрсатилиши 
(pro bono) ташкил этилади.

Президент қарори билан болалар ноги-
ронлиги белгиланиши асослилигини аниқ-
лаш мақсадида уларни такроран тиббий-
ижтимоий экспертизага юбориш тартиби 
бекор қилинган. Шу тарзда қайта текши-
рувлар, сарсонгарчиликларга чек қўйилган.

Ҳозирга қадар қонунчилик билан но-
гиронлиги бўлган шахслар (болалар) ва 
уларга ғамхўрлик қилаётган яқинларига 
кўплаб масалалар юзасидан имтиёзлар 
берилган бўлса-да, мазкур имтиёзлар бир 
нечта ҳужжатларда тарқоқ ҳолатда белги-
ланганди. Уларнинг ягона рўйхати йўқлиги 
мазкур имтиёзларни қидириб топиш ва 
амалда фойдаланиш жараёнларини мурак-
каб ва ноқулай қилиб қўйган эди. Шунинг 
учун қарорда қонунчиликда белгиланган 
имтиёзларнинг ягона рўйхатини шакллан-
тириш ҳамда ушбу Ягона рўйхатни Адлия 
вазирлигининг “Advice.uz” ҳуқуқий ахборот 
порталига жойлаштириш, интернет тармоқ-
ларида доимий ёритиб бориш белгиланган.

Қарорга асосан 2023 йилда 475 нафар 
муҳтож шахсни замонавий хорижий протез-
ортопедия буюмлари (оёқ, сон ва болдир 
протези ҳамда оёқ аппарати) билан бепул 
таъминлаш ҳамда жорий йил 1 июлга қа-
дар ногиронлиги бўлган муҳтож шахслар 
таъминланадиган протез-ортопедия ва 
реабилитация буюмлари рўйхатини кенгай-
тириш, қўшимча 6 та восита билан тизимли 
таъминлаш кўзда тутилган.

Шунингдек, 2023/2024 ўқув йилидан 
бошлаб “Махсус педагогика, дефектология” 
магистратура мутахассисликлари (логопе-
дия, сурдопедагогика, олигофренопеда-
гогика) бўйича олийгоҳларга қабул тўлиқ 
давлат гранти асосида амалга оширилиши, 
ногиронлиги бўлган абитуриентлар учун 
қабул тартиби, тест тўғрисида маълумот ва 
материаллар қулай форматда бўлиши (ви-
деороликлар, сурдотаржима ёки субтитрлар 
билан намойиш этилиши) белгиланган.

Бир сўз билан айтганда, ушбу қарор 
ногиронлиги бўлган шахсларнинг оғирини 
енгил қилишга қаратилган энг муҳим ҳуж-
жатлардан биридир.

Тоштемир ХУДОЙҚУЛОВ,
“Ўзбекистон овози” мухбири.

Вазирлик ахборот хизмати-
нинг маълумотига кўра, бугунги 
кунда солиқ соҳасидаги исло-
ҳотлар доирасида тадбиркорлик 
субъектларига тенг рақобат 
шароитини яратиш ва истеъмол-
чиларнинг ҳуқуқларини янада 
кафолатлашга қаратилган тад-
бирлар изчил давом эттирилмоқ-
да. Шу боис Президентнинг 2023 
йил 10 февралдаги фармонига 
асосан жисмоний шахслар ўрта-
сида пул ўтказмаларини амалга 
оширувчи ташкилотлар 2023 йил 
1 майдан бошлаб кўрсатилган 
хизматлар учун комиссия оли-
нишидан қатъи назар, электрон 
ҳисобварақ-фактурани расмий-
лаштиришлари ва тақдим этиш-
лари белгиланган.

Маълумот ўрнида яна шуни 
айтиш мумкинки, бу жисмоний 
шахслар ўртасидаги пул ўтказ-
малари билан боғлиқ бўлиб, қо-
нунчилик нормалари доирасида 
фаолият кўрсатаётган тадбиркор-
лик субъектлари ўртасидаги муно-
сабатларга тааллуқли бўлмайди. 
Шу билан бирга, электрон ҳисоб-

варақ-фактураларни жўнатиш 
хизмати қиймати Солиқ қўмитаси 
бўлинмасининг ҳамда электрон 
ҳисобварақ-фактура оператор-
лари ҳисобланган тадбиркорлик 
субъектларининг кўрсатаётган 
хизмати қийматидан ташкил 
топади. (2023 йил 10 февраль 
ҳолатига 24 та оператор хизмат 
кўрсатмоқда.) 

Бундан ташқари, хизматнинг 
қиймати операторлар кўрса-
тадиган сервисга қараб фарқ-
ланади ва ўртача битта ҳисоб-
фактура учун нарх 270 сўмдан 
450 сўмгачани ташкил этади. 
Қолаверса, кўрсатиладиган 
хизматлар қийматини кескин 
пасайтириш ва электрон ҳи-
собварақ-фактураларни жўна-
тиш тартибини соддалаштириш 
чоралари кўрилмоқда. Бунда 
электрон ҳисобварақ-фактура-
лар операторлари кўрсатила-
диган хизматлар нархини мус-
тақил равишда белгиласаларда, 
Солиқ қўмитаси бўлинмаси то-
монидан кўрсатиладиган хизмат 
қийматининг пасайтирилиши 

операторларга хизмат қийма-
тини ҳам пасайтиришга имкон 
беради.

Солиқ қўмитаси томонидан 
жисмоний шахслар ўртасида пул 
ўтказмаларини амалга оширувчи 
ташкилотлар учун электрон ҳисоб-
варақ-фактураларни жўнатишда 
ушбу операциялар бўйича кўрса-
тиладиган хизмат нархини 1 сўмда 
белгилаш бўйича комплекс хиз-
матларни тақдим қилишга қара-
тилган тадбирлар амалга кирити-
лиши устида иш олиб борилмоқда.

Бу шуни англатадики, энди-
ликда электрон тўлов тизимлари 
орқали пул ўтказмалари амалга 

оширилганда тадбиркорлик 
субъектлари ҳисобварақ-факту-
ра расмийлаштириши керак. Бу 
тартиб P2P (“person to person” 
– шахсдан шахсга) амалиётлари 
учун  ҳам қўлланади. Яъни, сиз 
Click, Payme, Apelsin каби тўлов 
тизимлари ёки мобиль банк хиз-
матлари орқали бошқа одамга 
пул ўтказиб берганингизда тў-
лов тизимлари электрон ҳисоб-
варақ-фактура шакллантиради. 
Бу жисмоний шахсларга эмас, 
тадбиркорлик субъектлари учун 
қўйиладиган талаблар.

Тоштемир МУРОД.

НОГИРОНЛИГИ БЎЛГАН ШАХСЛАРНИ 
НАВБАТСИЗ ҚАБУЛ ҚИЛАДИ

ÊÀÐÒÀÄÀÍ ÊÀÐÒÀÃÀ ÏÓË ¡ÒÊÀÇÈØ 

¯ÈÌÌÀÒËÀØÀÄÈÌÈ?
Ижтимоий тармоқларда мобиль иловалар ор-

қали бошқа одамнинг пластик картасига пул ўт-
казишда электрон ҳисобварақ-фактура тузилиши 
мажбурий бўляпти, деган хабарлар эълон қилина 
бошланди. Шундан сўнг, аҳоли орасида шу вақт-
гача тадбиркорларнинг активларини ўз базасида 
кўриб туришни истаётган солиқчилар энди жисмо-
ний шахслар ўртасидаги ўтказмаларни ҳам назорат 
қилмоқчи бўлаяпти, деган гап-сўзлар пайдо бўла 
бошлади. Иқтисодиёт ва молия вазирлиги ахборот 
хизматига ушбу масалага ойдинлик киритиб бе-
ришни сўраб мурожат қилдик.

Маълумотларга кўра, республикамизда 
2020 йилдан 2022 йилнинг ўтган даври-
да ис газидан заҳарланиш билан боғлиқ 
428 та ҳолат содир бўлган. Натижада 366 
нафар фуқаро вафот этган ва 307 нафар 
шахс турли даражада жароҳатланган. 
Айни кунларда ҳам бу каби фожиаларга 
дуч келяпмиз.

Ис газидан заҳарланиш шамоллатиш 
тизими яхши ишламайдиган органик мод-
даларни ишлаб чиқарадиган корхоналар-
да, автотураргоҳларда, янги бўялган ва 
шамоллатилмаган хоналарда, уй шароит-
ларида табиий газ чиқиб турганда, печ-
ка билан иситиладиган уйларда ёнувчи 
модданинг тўлиқ ёнмаслиги натижасида 
заҳарларнинг хавфи юқори бўлади.

Шу боис, ўзбошимчалик билан уйни 
газлаштириш, газ асбоби ўрнини ал-
маштириш, уни янгилаш ва тузатиш, газ 
асбоблари ўрнатилган хоналар режасини 
ўзгартириш, дудбурон ва шамоллатиш 
тизимларини ўзгартириш, хавфсизлик ва 
созлаш автоматикасини узиб қўйиш, мак-
табгача ёшдаги болалар, шунингдек, ўз 
ҳаракатларини назорат қила олмайдиган 
шахсларнинг газ асбобларидан фойдала-
ниши, газ асбоблари ўрнатилган хонада 
ухлаш ва дам олиш тақиқланади.

Оғир заҳарланишларда зудлик билан 
тез тиббий ёрдам чақириш зарур. Ши-
фокор етиб келгунга қадар бир қатор 
чораларни амалга ошириш керак бўлади. 
Жумладан, жабрланувчини зудлик билан 
газланган ҳудуддан тоза ҳавога олиб чи-
қиш, қўл ва оёқларини кўтарилган ҳолат-
да ётқизиш, нафас олмаётган бўлса, унга 
тоза ҳавода ёки ҳавоси яхши айланадиган 
хонада сунъий нафас олдиришни бошлаш 
лозим.

Огоҳ бўлинг!

Илҳомжон ЭШПУЛАТОВ,
Тошкент вилояти ФВБ ОЁХТТЭБ 

инспектори.

Бирлашган Араб Амирликларининг 
оммабоп «Аравийский журнал» нашрида 
Дубайда таниқли ўзбек рассоми Жавлон 
Умарбеков асарлари кўргазмаси бўлиб 
ўтаётгани ҳақидаги мақола эълон қилин-
ди.

Унда қайд этишича, Камолиддин Беҳ-
зод номидаги Миллий рассомлик ва ди-
зайн институти профессори, Ўзбекистон, 
Қирғизистон ва Украина Бадиий акаде-
миялари аъзоси, Ўзбекистон халқ рассоми 
Жавлон Умарбековнинг асарлари ватан-
дошимиз Наталья Андақулова томонидан 
асос солинган Дубайдаги  «Andakulova 
Gallery» санъат галереясида намойиш 
этилмоқда.

«Andakulova Gallery» галереяси 2023 
йил 23 февралдан 20 апрелгача таниқли 
ўзбек рассомининг «Келажак хотираси» 
мавзусидаги асарлар кўргазмасини тақ-
дим этади», деб ёзади журнал.

Мақолада  т аъкидлан ганидек , 
Н. Андақулова галереяси Марказий Осиё 
маданиятини акс эттирувчи Яқин Шарқ-
даги ягона галерея сифатида эътироф 
қозонган.

«Дунё» АА.

ÝЌÒÈ¨Ò 
Á¡ËÈÍÃ, 
ÈÑ ÃÀÇÈ!

ÄÓÁÀÉÄÀ

Ўзбекистон пенсионерлар уюшмаси Марказий 
Кенгаши жамоаси уюшма Марказий Кенгаши 
раисининг ўринбосари

Мусо ҒУЛОМОВнинг
вафоти муносабати билан унинг оила аъзолари 
ва яқинларига чуқур ҳамдардлик билдиради.

“Ўзбекистон овози” газетаси таҳририяти жа-
моаси “Нуроний” газетаси ва “Кексалик гашти” 
журнали бош муҳаррири 

Шуҳрат ДЕҲҚОНОВнинг
вафоти муносабати билан унинг оила аъзолари 
ва яқинларига чуқур ҳамдардлик билдиради.

ÒÀÍÈŠËÈ ¡ÇÁÅÊ 
ÐÀÑÑÎÌÈÍÈÍÃ Ê¡ÐÃÀÇÌÀÑÈ 
Á¡ËÈÁ ¡ÒÌÎŠÄÀ



MUASSIS:

O4ZBEKISTON
XALQ DEMOKRATIK

PARTIYASI
MARKAZIY KENGASHI

TAHRIR HAY’ATI:

Ulug`bek INOYATOV              Muslihiddin  MUHIDDINOV

Ulug4bek VAFOYEV                 Hayotxon ORTIQBOYEVA

Maqsuda VORISOVA               Shuhrat ISLOMOV

Qalandar ABDURAHMONOV   Toshtemir XUDOYQULOV

Guliston ANNAQILICHEVA

Bosh muharrir: To4lqin TO4RAXONOV

Реклама бўлими: (91) 190-19-49. E-mail: uzbovozi@mail.ru
Телефонлар: (71) 276-10-91, (71) 276-20-67, 

Gazeta O‘zbekiston Matbuot va axborot agentligida 
0006-raqam bilan 2007-yil 11-yanvarda ro‘yxatga olingan.

MANZILIMIZ: 100135, Toshkent,  Bunyodkor shoh ko‘chasi,  50 «A»-uy.

«Sharq» nashriyot-matbaa aksiyadorlik kompaniyasi 
bosmaxonasida chop etildi.
Korxona manzili: Buyuk Turon ko‘chasi, 41-uy.
Gazeta ofset usulida, A-2 formatida bosildi. Hajmi — 4 bosma taboq.

Gazeta haftaning chorshanba kuni chiqadi. «O‘zbekiston ovozi» materiallarini ko‘chirib bosish faqat tahririyat ruxsati bilan amalga oshiriladi.

Г — 336. 7209 nusxada bosildi.                      

Nashr ko`rsatkichi — 220.   

t — Tijorat materiallari
Sotuvda kelishilgan narxda

Navbatchi: Ravshan SHODIYEV
Sahifalovchi: Bekzod ABDUNAZAROV

1  2  3   4  5  6

O‘zA yakuni —  
Topshirilgan vaqti — 

